
ᖁᐊᕐᑕᖅ
ᓄᓇᓕᐅᑉ ᖃᓄᐃᓕᖓᓂᖓ
ᖃᐅᔨᓴᕐᑕᐅᓂᖏᑦᑕ ᖃᐅᔨᔭᐅᓂᖏᑦ ᓄᓇᓕᐅᑉ ᐃᓚᐅᔪᖅ 
ᖃᓄᐃᓕᕐᐱᑖ(?)ᒃᑯᓂ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᑦ



ᐊᑐᐃᓐᓇᕈᕐᑎᑕᐅᔪᕕᓂᖅ
ᒪᕆ-ᒃᓘᑦ ᓕᐅᓂᒧᑦ
ᐃᓕᓐᓂᐊᕕᕐᔪᐊᖅ ᓚᕚᓪ

ᒥᓕᓐ ᕆᕙᒧ
ᒪᑮᓪ ᐃᓕᓐᓂᐊᕕᕐᔪᐊᖓ

ᑯᔩᔅᑕᕗ ᕝᓕᑦᓱᒧᓪᓗ
ᐃᓕᓐᓂᐊᕕᕐᔪᐊᖅ ᓚᕚᓪ

ᐱᓇᓱᖃᑎᖃᕐᓱᑎᑦ

ᒥᓗᑎ ᓕᓐᑦᔅᒥᑦ
ᒪᑮᓪ ᐃᓕᓐᓂᐊᕕᕐᔪᐊᖓ

ᒪᕆ ᐹᕋᐅᓐᒥᑦ
ᐃᓕᓐᓂᐊᕕᕐᔪᐊᖅ ᓚᕚᓪ

ᓯᐊᔭ ᕝᕇᓱᒥᑦ
ᐃᓕᓐᓂᐊᕕᕐᔪᐊᖅ ᒪᓐᑐᔨᐊᓪ

ᑭᑎ ᑯᐊᑕᓐᒥᑦ
ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔩᑦ

ᑖᕕᑦ ᐊᕐᓱᓄᒥᑦ
ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔩᑦ

ᒪᕆ-ᐃᓖᓐ ᑳᖕᖓᐅ-ᑦᓯᐅᓐᒥᓪᓗ
ᐃᓕᓐᓂᐊᕕᕐᔪᐊᖅ ᒪᓐᑐᔨᐊᓪ



I

ᐃᓗᓕᖏᑦ
ᐃᓗᓯᕐᓱᓯᐊᕐᓂᑯᑦ, ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ ᒪᑭᑕᑦᓯᐊᕈᓐᓇᓂᕐᓗ 2

ᖃᐅᔨᒪᐅᑎᑦᓭᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ 3

ᓄᓇᓕᒃ 5

ᐃᓚᒌᑦ 7

ᐃᓅᓂᖅ 9

ᓂᖀᑦ 11

ᓄᓇ 13

ᖃᐅᔨᒪᓂᖅ 15

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ 17

ᐱᒍᑦᔨᐅᒍᑏᑦ 19



1

ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓ ᖁᐊᕐᑕᒨᓕᖓᔪᖅ 
ᐊᑐᐃᓐᓇᕈᕐᑎᑕᐅᓚᐅᔪᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓄᑦ 
ᑎᒥᐅᔪᐃᑦ ᖃᓄᐃᓕᕐᐱᑖᒃᑯᓄᑦ. ᐊᐱᕐᓲᑎᒃ ᖃᓄᐃᖕᖏᓯᐊᕐᓂᒧᑦ, 
ᑕᑕᕐᓴᑕᐅᖃᑦᑕᓚᐅᔪᖅ 2017 ᐊᕐᕌᒍᖓᓂ ᓄᓇᓕᓕᒫᓄᑦ ᖁᓕᓪᓗ 
ᓯᑕᒪᓪᓘᓱᑎᒃ ᓄᓇᕕᒻᒥ.

ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ ᑎᑭᐅᑎᖏᑦ ᐃᒣᓕᖓᔪᑦ:

1) ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2) ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᖓᓂᒃ;

3) ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4) ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5) ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
ᓄᓇᓕᐅᑉ ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ 
ᐸᕐᓇᓯᒪᐅᑎᓂᒃ ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ 
ᑎᒥᐅᔪᒃᑯᑦ ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI -ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᕇᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᑦ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᑦ ᓄᓇᓕᓐᓄᑦ 
ᓄᓇᕕᐅᑉ ᓄᓇᖏᓂᒃ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᒍᑎᒋᔭᖑᓚᐅᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᐊᓪᓚᓯᒪᔪᐃᑦ ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᓄᓇᓕᐅᑉ ᓯᕗᓕᕐᑎᖏᑦ 
ᐅᖄᓚᐅᔪᔭᖏᑦ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂ ᐱᖓᓱᕕᑦᓱᑎᑦ, ᐊᒻᒪᓗ ᐱᒍᑦᔨᓲᑦ 
(ᐱᒍᑦᔨᒍᑏᑦ) ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ 
ᐊᕙᑎᓗ ᐊᑕᐅᓯᕕᑦᓱᑎᑦ. ᑖᒃᑯᓂᖓ ᓇᓪᓕᑳᖃᑎᖃᕐᓱᑎᑦ, ᐃᓚᐅᓚᐅᔪᕕᓃᑦ ᐅᖃᓚᐅᔪᐃᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᓄᓇᓕᖓᓂᒃ, ᓱᓇᓂᒃ ᓲᖑᔫᓂᕃᒻᒪᖔᑕ ᐊᒻᒪᓗ ᓱᓇᓂᒃ ᐊᑦᓱᕈᕐᓇᑑᓂᕃᒻᒪᖔᑕᓗ 
ᖁᐊᕐᑕᒥ, ᐊᒻᒪᓗ ᓱᓇᓂᒃ ᐱᐅᓯᐅᒥᖁᔨᒐᔭᕐᒪᖔᑕ ᓄᓇᓕᖓᓂ.

ᑖᓐᓇ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ IQI ᐆᑦᑑᑎᖓ ᖃᓄᐃᓕᖓᒻᒪᖔᖅ ᐃᓗᓯᓕᕆᓂᕐᒧᑦ 
ᐊᒻᒪᓗ ᑐᓴᕐᑎᓯᓚᖓᒻᒥᔪᑦ ᓱᓇᓂᒃ ᓯᑕᒪᐅᔪᕐᑐᓂᒃ ᐅᖄᓚᖓᒻᒪᖔᑕ, ᐅᕝᕙᓘᓪᓃᑦ ᖃᐅᔨᒪᐅᑎᑦᓭᑦ, 
ᑐᑭᑖᕐᑎᓯᑦᓱᑎᑦ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᑕᒐ ᐅᖄᔭᐅᓚᖓᔪᓕᒫᑦ, ᐅᑯᐊ 
ᑐᓴᕐᑎᓯᒍᑏᑦ ᐃᒣᓕᖓᓚᖓᔪᑦ: ᑎᒥᐅᔪᑦ ᐱᒍᑦᔨᓲᑦ ᐅᕝᕙᓘᓐᓃᑦ ᐸᕐᓀᓲᑦ ᐸᕐᓇᓯᒪᐅᑎᓂᒃ, ᓄᓇᓕᐅᑉ 
ᐱᕕᑦᓴᖏᓐᓂᒃ ᓲᖑᓂᖏᓐᓂᓗ, ᐊᒻᒪᓗ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂ.

ᓇᑯᕐᒦᒍᒪᕗᒍᑦ ᖁᐊᕐᑕᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐅᖄᖃᑎᖃᕐᑐᕕᓂᕐᓂᓗ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᑎᒥᐅᔪᐃᑦ ᖃᓄᐃᓕᕐᐱᑖ(?)ᒃᑯᑎᒍᑦ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᒃ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ’ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ-
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆ ᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ-
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕ ᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃ-ᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ-
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ-
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.

ᓄᓇᓕᐅᑉ ᓲᖑᓂᖏᑦ
ᖁᐊᕐᑕᒥᐅᑦ ᐃᑉᐱᒋᔭᓖᑦ ᓄᓇᖃᑦᓯᐊᕆᐊᒥᒃ, ᓄᓪᓚᖓᑦᓯᐊᑐᒥᒃ, ᐃᑲᔪᑦᓯᐊᕈᓐᓇᑐᒥᓪᓗ. 
ᐳᓛᕆᐊᕐᑐᖃᑦᓯᐊᓲᖅ, ᐊᒻᒪᓗ ᐃᓄᐃᑦ ᖃᐅᑕᒫᑦ ᑐᖕᖓᓱᑦᓯᐊᓲᑦ ᐳᓛᕆᐊᓕᑐᐊᕋᒥᒃ 
ᓄᓇᕐᖃᑎᒥᓂᒃ. ᓄᓇᓖᑦ ᖃᓂᑕᖃᑦᓯᐊᑐᑦ ᐃᑲᔫᖃᑎᒌᑦᓯᐊᓲᖑᑦᓱᑎᓪᓗ. ᐃᓄᐃᑦ 
ᐃᑉᐱᒋᔭᖃᓲᖑᒻᒥᔪᑦ ᓄᓇᖃᕆᐊᒥᒃ ᓴᐳᒻᒥᓂᖃᑦᓯᐊᑐᒥᒃ ᐱᕈᕐᓭᓯᐊᕐᓇᑑᑦᓱᓂᓪᓗ 
ᐱᐊᕋᕐᒥᓂᒃ.

ᐃᓄᑐᙯᑦ ᓲᓱᒋᔭᐅᑦᓯᐊᓲᑦ ᓄᓇᓕᓐᓄᑦ ᐊᒻᒪᓗ ᐃᑲᔪᕐᑕᐅᓯᐊᓲᑦ. ᑲᖕᖑᓱᓲᖑᖕᖏᑐᑦ 
ᐅᖃᑦᓯᐊᖃᑦᑕᕆᐊᒥᒃ ᐃᓱᒫᓗᒋᔭᕐᒥᓂᒃ ᐅᕝᕙᓘᓐᓃᑦ ᐁᑦᑐᐃᒍᒪᓕᑐᐊᕋᒥᒃ 
ᐱᐅᓯᓕᐅᒥᑎᑦᓯᒍᓐᓇᕋᔭᕐᑐᓂᒃ ᓄᓇᓕᒻᒥ. ᐃᓄᐃᑦ ᖃᐅᔨᒪᔪᐃᖅ ᑭᓇᒥᒃ 
ᑕᑯᓂᐊᕈᓐᓇᓂᕐᒥᓂᒃ ᑭᖕᖒᒪᑦᓯᐸᑕ ᐅᖃᐅᑎᔭᐅᒋᐊᒥᒃ ᖃᓄᐃᓘᕐᑐᓴᐅᓕᕐᒪᖔᑕ.

Facebook-ᓗ ᑐᓴᐅᑎᓗ ᐱᕕᑦᓴᓯᐊᖑᔫᒃ ᑐᓴᕐᑎᓯᑦᓯᐊᓲᖑᒻᒪᑏᒃ. ᓄᓇᓕᐅᑉ 
Facebook-ᖓ ᖃᐅᔨᒪᔭᐅᑦᓯᐊᓱᓂ ᐊᑑᑎᔭᐅᑦᓯᐊᓲᖑᑦᓱᓂᓗ, ᐃᓄᓕᒫᑦ ᑐᓴᐅᑎᒥᒃ 
ᑐᓵᓲᑦ ᖃᕆᑕᐅᔦᑦ ᐊᑐᕐᖃᔦᑐᐊᕐᒪᑕ. ᓱᓇᓕᒫᑦ ᑐᓴᕐᑎᑕᐅᓲᑦ ᖃᕆᑕᐅᔭᒃᑯᑦ ᑐᓴᐅᑎᒃᑯᓗ, 
ᐊᒻᒪᓗ ᑐᓴᐅᑎᒃ ᐊᑐᕐᑕᐅᓲᖑᒻᒥᔪᖅ ᑐᓴᕐᑎᓯᑦᓱᑎᒃ ᓄᓇᓕᐅᑉ ᑲᑎᒪᔨᖏᑦ 
ᐅᖄᔭᕕᓂᖏᓐᓂᒃ ᑲᑎᒪᓂᖏᓐᓂᒃ ᐊᒻᒪᓗ ᑐᓴᕐᑎᑕᐅᓲᖑᒻᒥᔪᑦ ᐱᖕᖑᐊᓅᓕᖓᔪᓂᒃ. 
ᐃᓄᐃᑦ ᐃᑉᐱᒋᔭᓖᑦ ᑐᓴᕐᑎᑕᐅᑦᓯᐊᖃᑦᑕᓂᕐᒥᒃ ᓱᔪᖃᓕᕐᐸᑦ.

ᐃᙯᓕᓴᐅᑏᑦ ᖃᐅᔨᒪᔭᐅᑦᓯᐊᑐᑦ, ᐃᓅᓱᑦᑐᓄᓗᐊᖕᖑᐊᑦ ᐊᑯᓐᓈᖀᓄᓗᐊᖕᖑᐊᓗ. 
ᐃᓄᐃᑦ ᖄᑭᒍᓐᓇᓲᑦ (ᓇᑎᕐᒥ ᓯᑯᒥᓪᓗ), ᐳᐃᔾᔪᕋᕈᓐᓇᓲᑦ, ᐃᙯᓕᓴᕐᕕᒨᒍᓐᓇᓲᖑᒻᒥᔪᑦ 
ᖃᐅᑕᒫᑦ ᐊᕐᕋᒍᓕᒫᑦ, ᐱᖕᖑᐊᖃᑦᑕᕈᓐᓇᓲᖑᒻᒥᔪᑦ baseball-ᒥᒃ ᐅᐱᕐᖔᒥ. 
ᐃᓕᓐᓂᐊᕕᐅᑉ ᐱᖕᖑᐊᕕᕐᔪᐊᖓ ᐊᑐᕐᑕᐅᓲᖅ ᓄᓇᓕᓕᒫᓄᑦ ᐃᓕᓐᓂᐊᕇᕐᓇᑐᐊᕐᒪᑦ. 
ᐃᓕᓐᓂᐊᕕᒃ ᐊᒻᒪᓗ ᐅᕕᒐᕐᑐᐃᑦ ᐃᓪᓗᔪᐊᖓ ᐊᑐᐃᓐᓇᕈᕐᑎᓯᓲᖑᒻᒥᔫᒃ 
ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ ᐅᕕᒐᕐᑐᓄᑦ ᓱᒐᑦᓴᖃᑦᓯᐊᑎᑦᓯᒐᓱᑦᓱᑎᒃ 
ᐃᓱᒪᓐᓈᓯᐊᖕᖏᒃ. ᓱᖃᑦᓯᓂᓕᒫᑦᓯᐊᑦ, ᐊᒻᒪᓗ ᐅᕕᒐᕐᑐᐃᑦ ᐃᓪᓗᔪᐊᖓ, ᐊᑑᑎᔭᐅᑦᓯᐊᓲᑦ.

ᐳᓖᓰᑦ ᐃᓚᐅᑦᓯᐊᖃᑦᑕᕋᓱᓲᑦ ᓄᓇᓕᒻᒥ ᐊᒻᒪᓗ ᓄᐃᑦᓯᒐᓱᓲᑦ ᖃᓂᑕᖃᑦᓯᐊᓂᕐᒥᒃ 
ᐃᓄᓐᓂᒃ , ᐅᕕᒐᕐᑐᓂᓗᐊᖕᖑᐊᑦ . ᖃᐅᑕᒫᑦ ᐃᓚᐅᓲᑦ ᓱᖃᑦᓯᓂᖃᑐᐊᕐᒪᑦ 
ᓱᒐᓚᑦᑐᖃᓕᑐᐊᕐᒪᓗ ᓄᓇᓕᒻᒥ ᐊᒻᒪᓗ ᓲᓱᑦᓴᕋᓱᓲᑦ ᐅᕕᒐᕐᑐᓂᒃ ᐊᑑᑎᑦᓯᐊᕆᐊᒥᒃ 
ᐱᖕᖑᐊᑐᖃᓕᑐᐊᕐᒪᑦ ᐃᙯᓕᓴᕐᑐᖃᓕᑐᐊᕐᒪᓗ. ᖃᐅᔨᒪᑦᓯᐊᓲᖑᒻᒥᔪᑦ ᐊᑦᓱᕈᕐᓇᑑᓲᖑᒻᒪᑦ 
ᑕᐅᓇᓂᒥᐅᑌᑦ ᒪᓕᒐᖏᓐᓂᒃ ᐊᑑᑎᒋᐊᒥᒃ ᐊᒻᒪᓗ ᖃᓄᒋᐊᓪᓚᖅ ᖃᐅᔨᒋᐊᕋᓱᓲᑦ 
ᐃᓂᓪᓚᒋᐊᕈᑎᑦᓴᓂᒃ ᑎᒍᔭᐅᑐᐃᓐᓇᖁᓇᕈ ᐱᒍᓐᓇᕕᓕᒫᒥᒍᑦ. ᐳᓖᓰᑦ ᐅᑉᐱᒋᔭᐅᑦᓯᐊᓲᑦ 
ᓲᓱᒋᔭᐅᑦᓯᐊᓲᖑᑦᓱᑎᓪᓗ.

ᓄᓇᓕᒃ ᐱᒍᑦᔨᓯᐊᕋᓱᓲᖅ ᐱᒍᑦᔨᒍᑎᑦᓯᐊᓂᒃ, ᐊᒻᒪᓗ ᐃᑉᐱᒍᓱᑦᓯᐊᕋᓱᓲᖅ ᓄᓇᓕᓐᓂᒃ 
ᑭᖕᖒᒪᑦᓯᑌᓕᑎᑦᓯᒐᓱᑦᓱᑎᒃ ᐃᒪᑐᐃᓐᓇᒥᒃ ᐊᒻᒪᓗ ᐊᓇᕐᑕᐅᑏᑦ ᐱᒍᑦᔨᒍᑎᖏᓐᓂᒃ. 
ᓄᓇᓖᑦ ᐃᒥᕐᑕᑕᐅᓲᑦ ᖃᖓᑐᐃᓐᓇᖅ ᐱᓇᓱᐊᕈᓯᑕᒫᑦ.

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒥᒃ
 > ᑐᑦᓯᐊᕕᒻᒥ
 > ᐃᑯᐊᓪᓚᑐᕐᓂᐊᑎᓂᒃ
 > ᑐᓴᐅᑎᒥᒃ
 > ᐃᓱᒻᒪᓴᕐᕕᐅᑉ ᐃᓕᓐᓂᐊᕕᖓᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐳᓖᓯᒃᑯᓂᒃ
 > ᐊᓪᓚᑖᕐᕕᒥᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᐳᐃᔾᔪᕋᕐᕕᒥᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᒃ

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᓱᖃᑦᓯᓂᓕᒫᑲᓭᑦ ᐅᕕᒐᕐᑐᓄᑦ ᐊᑯᓐᓈᖀᓅᓕᖓᓂᕐᓴᐅᔪᑦ. ᓱᖃᑦᓯᓃᑦ 
ᐊᑑᑎᔭᐅᓂᕐᓴᐅᓲᑦ ᐃᓄᓐᓄᑦ ᐅᑭᐅᓕᓐᓄᑦ 13-ᒥᒃ 35-ᒧᑦ.

 + ᐊᒥᓱᐃᑦ ᐅᕕᒐᕐᑐᐃᑦ ᐅᕕᒐᕐᑐᐃᑦ ᐃᓪᓗᔪᐊᖓᓅᓲᑦ, ᑌᒃᑯᓄᖓ 16-ᓂᒃ 
ᐊᑖᓂᒃ ᐅᑭᐅᓕᓐᓄᓗᐊᖕᖑᐊᖅ. ᐃᓕᓐᓂᐊᕆᐊᖕᖓᑐᐃᑦ ᑌᑯᖕᖓᓲᑦ 
ᐃᓕᓐᓂᐊᓇᕐᒥ.

 − ᐃᓚᖏᑦ ᐃᓅᓱᑦᑐᐃᑦ ᐃᓚᐅᑦᓯᐊᓲᑦ ᓄᓇᓕᒻᒥ, ᐊᒻᒪᓗ 
ᐃᓚᐅᑦᓯᐊᓲᖑᖕᖏᑐᑦ ᓱᖃᑦᓯᓂᖃᓕᑐᐊᕐᒪᑦ ᑭᓯᐊᓂ 
ᓵᓚᖃᖃᑦᑕᐅᑎᓕᑐᐊᕐᒪᑕ ᑮᓇᐅᔭᓂᒃ ᐃᓚᐅᓯᓲᑦ.

 − ᐊᖑᑏᑦ ᓱᒐᑦᓴᖃᖕᖏᓂᕐᓭᑦ ᐊᕐᓇᓂᒃ ᐊᒻᒪᓗ ᐃᓚᐅᖕᖏᓂᕐᓴᐅᓲᑦ 
ᓱᒐᓚᑦᑐᖃᓕᑐᐊᕐᒪᑦ ᓄᓇᓕᒻᒥ.

 − ᐃᓄᐃᑦ ᑎᒥᒃᑯᑦ ᐱᕐᖃᔭᑦᓯᐊᖏᑦᑐᐃᑦ ᐱᔪᓐᓇᖏᑦᑐᑦ ᐃᓪᓗᓯᐊᒥᒃ 
ᐊᒻᒪᓗ ᐱᒍᑦᔨᒍᑎᓂᒃ ᐃᖏᕐᕋᐅᑎᓅᓕᖓᔪᓂᒃ.

 − ᐃᑭᑦᑐᐃᑦ ᐃᓄᐃᑦ ᐃᑲᔪᓲᑦ ᐊᑭᓕᕐᑐᑕᖕᖏᓱᑎᒃ.
 − ᐃᓄᐃᓪᓗ ᖃᓪᓗᓈᓪᓗ ᐱᓇᓱᑦᑏᑦ ᐱᓇᓱᖃᑎᒌᑦᓯᐊᓲᖑᖕᖏᑐᑦ 
ᐃᓚᖓᓂ, ᐱᓇᓱᒐᖏᑦ ᑲᖕᖑᓇᓗᐊᕐᐸᑕᓗᐊᖕᖑᐊᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᖃᑦᓯᑐᐃᓐᓇᓂᒃ ᐅᑭᐅᓕᓐᓅᓕᖓᔪᓂᒃ 
ᐃᑉᐱᒍᓱᑦᓯᐊᖃᑦᑕᑐᓂᒃ ᓈᒻᒪᓈᑦᓯᐊᖃᑦᑕᑐᓂᓪᓗ ᐃᓄᐃᑦ ᐅᑭᐅᖏᓐᓂᒃ, 
ᐅᑯᐊ ᐆᑦᑑᑎᒋᓗᒋᑦ ᐃᙯᓕᓴᕐᓃᑦ, ᑲᑐᑦᔨᖃᑎᒌᓐᓃᑦ 
ᓂᑦᔮᓗᑦᑖᓂᕐᓅᓕᖓᔪᐃᓪᓗ, ᓱᒐᓚᓐᓂᖅ, ᐊᒻᒪᓗ ᐱᔪᓐᓇᓂᖅ 
ᐊᐅᓪᓚᓂᕐᒧᑦ.

 • ᐊᕐᖁᑎᓂᒃ ᐱᓱᑦᑐᓄᑦ, ᓈᒻᒪᓯᐊᕐᑐᓂᒃ ᐃᖏᕐᕋᐅᑎᓂᒃ, ᐊᒻᒪᓗ 
ᐱᐅᒃᑯᑎᑦᓯᐊᓂᒃ ᐃᓄᓐᓄᑦ ᑎᒥᒃᑯᑦ ᐱᕐᖃᔭᑦᓯᐊᖏᑦᑐᓄᑦ.

 • ᐱᖕᖑᐊᕕᕐᔪᐊᒥᒃ ᐃᙯᓕᓴᕐᕕᒥᓪᓗ.
 • ᐃᓄᑐᙯᑦ ᐃᓪᓗᔪᐊᖓ ᐊᖏᓕᒋᐊᕐᑕᐅᓗᓂ ᓄᓇᓕᒃ 
ᓈᒻᒪᓈᑦᓯᐊᑎᒐᓱᓪᓗᒍ ᒪᓕᑦᓯᐊᑎᒐᓱᓪᓗᒍᓗ ᓄᓇᓕᐅᑉ 
ᓄᓇᕆᑦᓯᓂᖓᓄᑦ.

 • ᐊᕐᖁᑏᑦ ᐊᑖᓃᑦᑐᐃᑦ ᓱᓪᓗᓕᐊᓗᐃᑦ ᑰᒃᕖᑦ ᐱᐅᓂᕐᓴᓂᒃ 
ᐊᓯᑖᕐᑕᐅᓗᑎᒃ.

 • ᐅᓐᓄᓴᒃᑯᑦ Bingo-ᕐᕕᓴᕐᑖᕐᑎᑕᐅᒍᒪᔪᐃᑦ.
 • ᐊᒥᓲᓂᕐᓴᓂᒃ ᓴᐳᒻᒥᒍᑎᓂᒃ ᖄᓐᑕᕐᓅᓕᖓᔪᓂᒃ, ᖁᑭᐅᑎᓅᓕᖓᔪᓂᒃ, 
ᐊᒻᒪᓗ ᓱᒃᑯᑌᓕᓂᕐᒨᓕᖓᔪᓂᒃ ᐋᖓᔮᓐᓇᑎᑦᓯᓲᑦ ᒥᑦᓵᓄᑦ,  
ᐊᒻᒪᓗ ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᐱᖁᔭᕐᓅᓕᖓᔪᓂᒃ.

 • ᐸᕐᓇᓯᒪᐅᑎᓂᒃ ᐃᓕᓐᓂᐊᑎᑦᓯᓂᕐᒧᑦ ᐅᕕᒐᕐᑐᓂᒃ ᖃᓄᖅ 
ᐃᓄᑦᓯᐊᖑᒋᐊᓪᓚᕈᓐᓇᕋᔭᕐᒪᖔᑕ.

 • ᐊᒥᓲᓂᕐᓴᓂᒃ ᐃᓪᓗᓂᒃ, ᐃᓄᓕᒫᓅᓕᖓᔪᑦ ᐃᓱᐊᖁᑎᖃᕐᓃᓗ, 
ᐃᓪᓗᔪᐊᓂᓪᓗ.

 • ᐱᓗᑲᓐᓂᖃᓪᓗᐊᕈᓐᓀᓗᓂ ᖃᕆᑕᐅᔭᒃᑯᑦ ᐊᒻᒪᓗ ᐊᒥᓲᓂᕐᓴᓂᒃ 
ᐃᓕᓐᓂᐊᒐᑦᓴᑖᕐᑎᑕᐅᓗᑎᒃ ᖃᕆᑕᐅᔭᒃᑯᑦ.

 • ᐸᕐᓇᓯᒪᐅᑎᓂᒃ ᑐᓴᐅᑎᒃᑯᑦ ᐋᕐᕿᓯᒪᑦᓯᐊᑐᓂᒃ  
ᑐᓴᕐᑎᓯᑦᓯᐊᓲᓂᓪᓗ ᑐᓴᕐᑎᓯᒐᓱᐊᓲᓂᒃ ᐃᓄᓐᓂᒃ ᖃᑦᓯᑐᐃᓐᓇᓂᒃ 
ᐅᑭᐅᓕᓐᓂᒃ, ᐊᒻᒪᓗ ᑐᓴᐅᑎᒃᑯᑦ ᑐᓵᒐᑦᓴᓂᒃ ᐅᕕᒐᕐᑐᓄᑦ.

 • ᐸᕐᓇᓯᒪᐅᑎᒥᒃ ᑐᓴᐅᑎᒃᑯᑦ ᖃᓪᓗᓈᓄᑦ ᐃᓕᓐᓂᐊᑎᑦᓯᔨᐅᒋᐊᕐᑐᓯᒪᔪᓄᑦ 
ᐃᓕᓐᓂᐊᑎᑦᓯᒍᓐᓇᕋᔭᕐᑕᖏᓐᓂᒃ ᐃᓄᐃᑦ ᐃᓅᓯᖏᓐᓂᒃ ᑕᕐᕋᒥ ᐊᒻᒪᓗ 
ᓄᐃᑦᓯᒍᓐᓇᕋᔭᕐᑐᓂᒃ ᐅᖄᖃᑎᒌᓐᓂᓂᒃ ᖃᓄᐃᑦᑐᑐᐃᓐᓇᓂᒃ ᐱᓀᓗᑕᓂᒃ.

ᓄᓇᓕᒃ (2)

ᓇᑭᑦ ᐱᔪᑦ
 > ᑲᒪᑦᓯᐊᕕᐅᑉ ᐯᕆᑦᓯᕕᖓᓂᒃ
 > ᐃᓄᓕᕆᔨᒃᑯᓂᒃ
 > ᐅᕕᒃᑫᐃᑦ ᓴᐳᒻᒥᔨᒃᑯᖏᓐᓂᓗ

ᐃᓚᒌᑦ

ᓄᓇᓕᐅᑉ ᓲᖑᓂᖏᑦ
ᐱᕈᕐᓭᓂᖅ ᐊᑦᓱᕈᕐᓇᑑᓲᖑᒐᓗᐊᕐᐸᑦ ᐱᔪᒥᓇᕐᒥᔫᒐᓗᐊᖅ. ᐊᖓᔪᕐᖄᕆᔭᐅᔪᐃᑦ 
ᐃᑲᔪᕐᑕᐅᓯᐊᓲᑦ ᐊᑖᑕᑦᓯᐊᕆᔭᐅᔪᓄᑦ ᐊᓈᓇᑦᓯᐊᕆᔭᐅᔪᓄᓪᓗ, ᐃᓚᒥᓄᑦ, ᐊᓯᖏᓐᓄᑦ 
ᐊᓈᓇᒋᔭᐅᔪᓄᑦ, ᐃᓄᑐᖃᕐᓄᓗ. ᐊᒥᓱᐃᑦ ᐊᖓᔪᕐᖄᕆᔭᐅᔪᐃᑦ ᐅᖃᓚᐅᔪᐃᑦ ᑕᒪᑐᒥᖓ 
ᐃᓅᓯᕐᒥᒃ ᓇᓗᓇᖕᖏᑑᓂᕃᑦᓱᑎᒃ.

ᐊᑖᑕᑦᓯᐊᕆᔭᐅᔪᐃᑦ ᐊᓈᓇᑦᓯᐊᕆᔭᐅᔪᐃᓪᓗ ᐱᒻᒪᕆᐅᑦᓯᐊᑐᑦ ᐱᐊᕃᑦ ᐃᓅᓯᖏᓐᓂᒃ 
ᐊᒻᒪᓗ ᓲᓱᒋᓲᖑᔭᖏᑦ. ᓴᐳᒻᒥᓂᖃᑦᓯᐊᓲᑦ ᐊᒻᒪᓗ ᐊᓕᐊᓱᓲᑦ ᐃᓕᓐᓂᐊᑎᑦᓯᓕᑐᐊᕋᒥᒃ 
ᖃᓄᖅ ᐱᕈᕐᓭᓯᐊᕈᓐᓇᕋᔭᕐᒪᖔᑕ ᐱᐊᕋᕐᒥᓂᒃ, ᓄᓇᓕᐅᑉ ᐊᓯᐊᓃᒐᓗᐊᕐᐸᑕ.

ᒪᒥᓴᕐᕕᒃ ᐁᑦᑐᐃᓲᖅ ᐃᓕᓐᓂᐊᒐᑦᓴᓂᒃ ᐱᕈᕐᓭᓂᒨᓕᖓᔪᓂᒃ ᐱᐊᕋᕐᒥᓂᒃ, 
ᐃᓅᖃᑎᒌᑦᓯᐊᓂᕐᒨᓕᖓᔪᓂᒃ, ᐊᒻᒪᓗ ᑐᑭᓯᒪᑎᑦᓯᓂᖅ ᐱᐊᕃᑦ ᐃᑉᐱᓂᐊᕐᑕᕕᓂᖏᑦ 
ᐊᑦᑐᐃᒍᓐᓇᒪᕆᒻᒪᑕ ᐊᖓᔪᕐᖄᑦ ᐱᕈᕐᓭᒍᓯᒋᓛᕐᑕᒥᓂᒃ ᓯᕗᓂᕐᒥᒃ.

ᐃᓅᓕᓚᐅᕐᑎᓇᒍ ᐱᐊᕋᖅ ᓱᖃᑦᓯᒍᑕᐅᓂᖓ ᐊᓕᐊᒋᔭᐅᑦᓯᐊᓲᑦ ᓇᑯᕆᔭᐅᑦᓯᐊᓲᖑᑦᓱᑎᓪᓗ 
ᐊᓈᓇᕆᔭᐅᓛᓯᔪᓄᑦ. ᐱᔪᓐᓇᓯᐊᕐᒥᔪᑦ ᖃᓄᐃᑦᑐᑐᐃᓐᓇᓂᒃ ᐸᕐᓇᓯᒪᐅᑎᓂᒃ 
ᐃᑲᔪᕈᓐᓇᑐᓂᒃ ᐱᐊᕋᑦᓴᓕᓐᓄᑦ ᐱᐊᕋᕐᑖᕇᕐᑐᓄᓪᓗ, ᐅᑯᐊ ᐆᑦᑑᑎᒋᓗᒋᑦ SIPPE 
ᐸᕐᓇᓯᒪᐅᑎᖓ, ᐱᐊᕌᐱᐅᑉ ᕿᒥᕐᕈᐊᖓᑕ ᓱᖃᑦᓯᓂᖓ, ᑲᒪᒋᔭᐅᔪᕕᓃᑦ ᐃᓄᓕᕆᔨᒧᑦ 
ᐃᓱᒪᓕᕆᔨᐅᑦᓱᓂᓪᓗ ᖃᓄᐃᓕᕋᓗᐊᕐᒪᖔᑕ ᑲᒪᒋᔭᐅᒋᐊᓪᓛᓗᑎᒃ, ᐊᒻᒪᓗ ᓂᕿᑖᕈᑎᑦᓭᑦ.

ᐃᓄᐃᑦ ᖃᓂᑕᖃᑦᓯᐊᕈᓐᓇᑐᑦ ᐃᓚᒥᓂᒃ, ᐊᓯᐊᓂᒃ ᓄᓇᖃᕋᓗᐊᕐᐸᑕ. ᖃᕆᑕᐅᔭᒃᑯᑦ 
ᐃᓄᓕᒫᓅᓕᖓᔪᑦ ᑐᓴᖃᑦᑕᐅᑎᒍᑏᑦ ᖃᓂᑕᖃᑦᓯᐊᑎᑦᓯᒍᓐᓇᓯᐊᕐᑐᑦ ᑕᒪᑐᒥᖓ ᐊᒻᒪᓗ 
ᖃᐅᑕᒫᑦ ᑐᓴᕐᑎᓯᒍᑎᓂᒃ ᑐᓴᕐᑎᓯᑦᓯᐊᕈᓐᓇᑐᑦ.

ᐊᖑᑏᑦ ᒪᑭᒋᐊᕐᓂᖏᑦ ᑲᑐᑦᔨᖃᑎᒌᖑᕗᖅ ᐊᖑᑎᓄᑦ ᐱᒍᓐᓇᓕᐅᒥᓯᒪᒍᓐᓇᑎᑦᓯᒐᓱᓲᖏᑦ. 
ᑖᓐᓇ ᐱᕕᑦᓴᓯᐊᖅ ᐊᖑᑎᓄᑦ ᑲᔪᓯᑦᓯᐊᖁᑦᓱᒋᑦ ᓄᐃᑦᓯᒋᐊᓪᓚᕆᐊᒥᒃ ᐅᐱᒍᓱᓐᓂᖏᓐᓂᒃ 
ᐊᑖᑕᐅᓂᕐᒥᒃ ᐊᒻᒪᓗ ᐅᑎᕐᑎᓯᓂᕐᒥᒃ ᐊᑑᑎᖏᓐᓂᒃ ᐊᓂᕐᕋᒥ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᖓᔪᕐᖄᕆᔭᐅᔪᑦ ᐊᑯᓐᓈᖀᑦ ᐱᔪᓐᓇᑐᑦ ᐱᕕᑦᓴᓂᒃ 
ᐃᑲᔪᕈᓐᓇᑕᖏᓐᓂᒃ, ᐊᒻᒪᓗ ᐊᒥᓱᐃᑦ ᐃᑲᔪᕋᑦᓴᖃᑦᓯᐊᑐᑦ.

 + ᐃᓄᐃᑦ ᐊᑐᐃᓐᓇᐅᔪᐃᑦ ᐅᖄᕆᐊᒥᒃ ᖃᓄᖅ 
ᐊᑦᓱᕈᕐᓇᑐᒃᑰᒍᑎᒋᓯᒪᔭᖏᑦ ᐊᑦᑐᐃᓂᕐᒪᖔᑕ ᐃᓚᒥᓂᒃ 
ᐱᔪᓐᓇᑐᑦ ᐱᕕᑦᓴᓂᒃ.

 − ᐊᒥᓱᐃᑦ ᐊᑖᑕᒋᔭᐅᔪᐃᑦ ᐊᑦᓱᕈᕐᓇᑐᒃᑰᓲᑦ ᑎᑭᐅᑎᒐᓱᒋᐊᒥᒃ 
ᑲᒪᒋᒋᐊᓕᒥᓂᒃ ᐊᓂᕐᕋᒥᓂ.

 − ᐊᒥᓱᐃᑦ ᐃᓪᓗᓖᑦ ᐊᑕᐅᓯᐅᑦᔨᔪᐃᑦ ᐃᓚᒥᓂᒃ ᐅᖁᒣᑦᑐᑰᓲᑦ 
ᐱᓀᓗᑕᖃᓕᑐᐊᕐᒪᑕ.

 − ᐱᐊᕃᑦ ᑎᒍᐊᕐᑕᐅᒪᔪᐃᑦ ᐊᑦᓱᕈᕐᓇᑐᒃᑰᓲᑦ ᑐᑭᓯᒪᑦᓯᐊᕆᐊᒥᒃ 
ᓇᑭᒥᐅᔭᐅᒻᒪᖔᕐᒥᒃ, ᖃᐅᔨᒪᖕᖏᑐᐊᕐᐸᑕᓗᐊᖕᖑᐊᖅ 
ᑭᓇᒃᑰᒪᖔᑕ ᐊᖓᔪᕐᖄᓚᕆᖏᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᓂᕐᕋᐅᑫᓐᓇᕋᔭᕐᑐᓂᒃ ᐊᑐᐃᓐᓇᐅᓯᐊᕐᑐᓂᒃ ᐱᐊᕋᕐᓄᑦ 
ᓄᓇᓕᒻᒥ.

 • ᐊᕐᓀᑦ ᓇᔪᒐᖓᓂᒃ.

 • ᐊᒥᓲᓂᕐᓴᓂᒃ ᐱᒍᑦᔨᒍᑎᓂᒃ ᓂᖏᐅᓱᓖᑦ ᐃᑦᑐᓱᓖᓪᓗ 
ᐅᕝᕙᓘᓐᓃᑦ ᐊᕐᓇᓖᑦ ᐊᖑᑎᓖᓪᓗ 
ᐅᖄᕕᑦᓴᖃᕐᕕᑖᕐᑎᑕᐅᓗᑎᒃ.

 • ᐊᒥᓲᓂᒃ ᐯᔨᑦᓴᑖᖁᔨᔪᐃᑦ ᐊᖓᔪᕐᖄᕆᔭᐅᔪᐃᑦ 
ᐃᓚᐅᒍᓐᓇᓯᒐᔭᕐᒪᑕ ᓱᖃᑦᓯᓂᖃᓕᑐᐊᕐᐸᑦ.

 • ᐃᓚᒌᑦ ᐃᓪᓗᔪᐊᖓᓂᒃ.

 • ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᐱᕈᕐᓭᓂᕐᒨᓕᖓᔪᓂᒃ 
ᐱᐊᕋᕐᓂᒃ ᐊᖓᔪᕐᖄᕆᔭᐅᔪᓄᑦ.

 • ᐃᑲᔪᕈᑎᑦᓴᓂᒃ ᐊᖓᔪᕐᖄᕆᔭᐅᔪᓄᑦ ᐃᑲᔪᕈᓐᓇᑕᖏᓐᓂᒃ 
ᐱᐊᕋᕐᒥᓄᑦ ᐃᓅᓱᑦᑑᔪᓄᑦ.

 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᐃᑲᔪᕈᓐᓇᑐᓂᒃ ᐃᓚᒌᓂᒃ 
ᐱᓀᓗᑕᓕᐹᓗᓐᓂᒃ.

 • ᑎᒍᐊᕐᑕᐅᔪᖃᕆᐊᖃᕈᓐᓀᓗᓂ ᐃᓄᐃᑦ ᐃᓕᕐᖁᓯᖏᑦᑕ 
ᐊᓯᐊᒍᑦ.

 • ᓱᓇᓱᐊᒐᑦᓴᓂᒃ ᐃᓚᒌᓄᑦ 
ᖃᓂᑕᖃᑦᓯᐊᕆᐊᑦᓯᐊᑎᑦᓯᒍᓐᓇᕋᔭᕐᑐᓂᒃ ᓱᖃᑦᓯᓂᑎᒍᑦ 
ᐃᓚᒌᓅᓕᖓᔪᓂᒃ ᐊᒻᒪᓗ ᐃᓚᐅᑦᓯᐊᓂᒃᑰᑎᒍᑦ ᓄᓇᓕᒻᒥ.

ᐃᓚᒌᑦ (2)

ᐃᓅᓂᖅ

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒥᒃ
 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᑐᓴᐅᑎᒥᒃ
 > ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒻᒥᒃ
 > ᐃᓱᒻᒪᐅᕐᕕᐅᑉ ᐃᓕᓐᓂᐊᕕᖓᓂᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᒥᕐᓱᕕᒻᒥᒃ
 > ᐃᓄᓕᕆᔨᒃᑯᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᒥᕐᓱᕕᒃ ᓇᑯᕆᔭᐅᑦᓯᐊᑐᖅ ᐱᕕᑦᓴᓯᐊᖑᓂᖓᓄᑦ ᓄᓇᓕᒻᒥ ᐊᒻᒪᓗ ᐊᑑᑎᔭᐅᓲᖑᒻᒥᔪᖅ 
ᖃᓄᐃᑦᑐᑐᐃᓐᓇᓄᑦ ᓱᖃᑦᓯᓂᕐᓄᑦ . ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ 
ᐊᑐᐃᓐᓇᕈᕐᑎᓯᓲᖅ ᖃᓄᐃᑦᑐᑐᐃᓐᓇᓂᒃ ᐃᓕᓐᓂᐊᒐᑦᓴᓂᒃ, ᐅᑯᐊ ᐆᑦᑑᑎᒋᓗᒋᑦ 
ᑐᑉᐱᐅᓂᖅ, ᑲᒻᒥᐅᓂᖅ, ᓄᓗᐊᓕᐅᕐᓂᖅ, ᐅᓗᓕᐅᕐᓂᒥᓪᓘᓃᑦ, ᐊᒻᒪᓗ ᓱᓇᓕᒫᑦ 
ᐁᑦᑐᑕᐅᓲᑦ. ᐃᓄᐃᑦ ᐃᑉᐱᒋᔭᓖᑦ ᒥᕐᓱᕕᒃ ᐅᐸᒐᑦᓴᓯᐊᖑᒻᒪᑦ ᐃᓅᓱᑦᑐᓄᑦ ᑌᑲᓂ 
ᐃᓕᓐᓂᐊᑎᑕᐅᒍᓐᓇᒪᑕ ᒥᕐᓱᒋᐊᒥᒃ ᐃᓄᑐᖃᕐᓄᑦ. ᐅᕕᒐᕐᑐᐃᑦ ᐃᓪᓗᔪᐊᖓ 
ᐊᑐᐃᓐᓇᕈ ᕐᑎᓯᓲᖑᒻᒥᔪᖅ ᓱᖃᑦᓯᓂ ᕐᓂ ᒃ ᒥ ᕐ ᓱᓂ ᕐᒨᓕᖓᔪᓂᒃ ,  ᐊ ᒻᒪᓗ 
ᐱᔪᓐᓇᐅᑎᖃᑦᓯᐊᖏᓐᓇᑐᖅ ᒥᕐᓱᓂᕐᒨᓕᖓᔪᓂᒃ ᓄᓇᓕᒻᒥ.

ᑐᓴᐅᑎᒃ ᖃᐅᑕᒫᑦ ᓂᑦᔮᑎᑦᓯᓲᖅ ᐃᓄᐃᑦ ᓂᑦᔮᓗᑦᑖᕈᓯᖏᓐᓂᒃ ᐊᒻᒪᓗ ᐊᑐᕐᑕᐅᓲᖑᒻᒥᔪᖅ 
ᐃᓕᓐᓂᐊᑎᑦᓯᓂᕐᒧᑦ ᐃᓄᓐᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ. ᐃᓄᑐᙯᑦ ᐱᒻᒪᕆᐅᑦᓯᐊᑐᑦ, 
ᐅᓂᒃᑳᓲᖑᒻᒪᑕ ᐊᒻᒪᓗ ᑲᔪᓯᑦᓯᐊᖁᔨᓲᖑᒻᒪᑕ ᐃᓄᓐᓂᒃ ᐃᓕᓐᓂᐊᕆᐊᒥᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᒻᒪᓗ ᐃᓚᐅᒋᐊᕐᑐᖃᑦᑕᖁᔨᓲᖑᒻᒪᑕ ᓱᖃᑦᓯᓂᖃᓕᑐᐊᕐᒪᑦ.

ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ ᐊᑑᑎᖃᑦᓯᐊᓂᕋᕐᑕᐅᓲᖅ ᐃᓕᓐᓂᐊᑎᑦᓯᒍᓐᓇᓲᖑᒻᒪᑦ 
ᐃᓄᐃᑦ ᐃᓕᕐᖁᓯᖏᑦᑕ ᐱᒍᓐᓇᐅᑎᖏᓐᓂᒃ . ᐊᓯᖏᓐᓂᓗ ᓱᖃᑦᓯᓂᕐᓂᒃ 
ᒥᕐᓱᓂᕐᒨᓕᖓᔪᓂᒃ, ᐊᑐᐃᓐᓇᕈᕐᑎᓯᓲᖑᒻᒥᔪᖅ ᖃᓄᐃᑦᑐᑐᐃᓐᓇᓂᒃ ᐃᓕᓐᓂᐊᒐᑦᓴᓂᒃ, 
ᐅᑯᐊ ᐆᑦᑑᑎᒋᓗᒋᑦ ᐃᒐᒋᐅᕐᓴᓂᖅ ᐊᒻᒪᓗ ᐃᓕᓐᓂᐊᒐᑦᓴᓂᒃ ᐆᒪᔪᐃᑦ ᐊᒥᖏᓐᓂᒃ. 
ᐃᓄᐃᑦ ᓇᑯᕐᓴᓲᑦ ᐱᔪᓐᓇᒋᐊᒥᒃ ᓱᖃᑦᓯᓂᕐᓂᒃ ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᓐᓄᑦ 
ᐊᑭᖃᖕᖏᑐᓄᑦ, ᐃᑲᔪᑦᓯᐊᓲᖑᒻᒪᑕ.

ᐃᓄᐃᑦ ᐃᑲᔪᕋᑦᓴᖃᑦᓯᐊᓲᑦ ᐊᒻᒪᓗ ᖃᐅᔨᒪᑦᓯᐊᓲᑦ ᓇᒧᖕᖓᕈᓐᓇᒪᖔᑕ 
ᐊᔪᕿᑦᑐᑕᐅᑦᓯᐊᕈᒪᓕᑐᐊᕈᑎᒃ ᐸᓂᕐᑎᑕᓕᐅᕐᓂᒧᑦ ᐳᐊᓗᓕᐅᕐᓂᒧᓘᓐᓃᑦ. ᐊᒥᓱᐃᑦ 
ᐃᓄᑐᙯᑦ ᐃᓕᓐᓂᐊᑎᑦᓯᓲᖑᒻᒥᔪᑦ ᐃᓄᓐᓂᒃ ᐃᓕᓐᓂᐊᑎᑦᓯᒍᓯᕐᒥᓂᒃ ᐊᑐᕐᓱᑎᒃ. 
ᐱᔪᓐᓇᐅᑎᖃᕐᓂᖅ ᖃᐅᔨᒪᓂᖃᕐᓂᓗ ᐃᓄᐃᑦ ᐃᓕᕐᖁᓯᖏᓐᓂᒃ ᐱᒻᒪᕆᐅᑎᑕᐅᑦᓯᐊᑐᑦ 
ᖁᐊᕐᑕᒥᐅᓄᑦ.

ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒃ (HSP) ᐱᕕᑦᓴᓯᐊᖑᒻᒥᔪᖅ ᐃᑲᔪᑦᓯᐊᓲᖑᒻᒪᑦ 
ᐳᐃᒍᕐᑌᓕᒋᐊᒥᒃ ᐃᓄᐃᑦ ᐃᓕᕐᖁᓯᖏᑦᑕ ᐱᒍᓐᓇᐅᑎᖏᓐᓂᒃ ᐊᒻᒪᓗ ᑎᑭᐅᑎᒍᓐᓇᓲᖑᒻᒪᑦ 
ᓄᓇᓖᑦ ᑭᖕᖒᒪᒋᔭᕐᒥᓂᒃ.

ᓄᓇᓖᑦ ᑲᑎᖕᖓᓲᑦ ᓄᐃᑦᓯᒐᓱᑦᓱᑦᑎᒃ ᓄᑖᓂᒃ ᓱᓇᓱᐊᒐᑦᓴᓂᒃ ᑭᖑᕚᕇᓄᑦ ᓄᑲᕐᓯᓄᑦ 
ᖃᓂᑕᖃᑦᓯᐊᕋᓱᐊᕐᓂᒧᑦ ᐃᓕᕐᖁᓯᒥᓂᒃ. ᐃᓄᐃᑦ ᐃᑉᐱᒋᔭᓖᑦ ᐊᑦᔨᒌᖕᖏᑑᒋᐊᒥᒃ, 
ᑭᓯᐊᓂ ᐃᓄᑐᙯᑦ ᐅᕕᒐᕐᑐᐃᓗ ᖃᐅᔨᒪᓂᖃᑦᓯᐊᑐᑦ ᐊᒻᒪᓗ ᐃᓅᓯᐅᑉ ᐊᐅᓚᓂᖏᓐᓂᒃ 
ᐱᔪᕆᓂᕐᓴᐅᔪᑦ. ᐃᓄᐃᑦ ᐃᑉᐱᒋᔭᓖᑦ ᑕᒪᒃᑯᓂᖓ ᐅᖄᖃᑎᒌᑦᓯᐊᕆᐊᖃᕐᓂᖏᓐᓂᒃ 
ᑐᑭᓯᑎᑦᓯᓯᐊᕐᓂᒥᒃ ᑭᖑᕚᕇᓐᓂᑎᒍᑦ.

ᐃᓄᐃᑦ ᐅᐱᒍᓱᑦᓯᐊᑐᑦ ᐃᓄᐃᑦ ᐃᓕᕐᖁᓯᖏᓐᓂᒃ, ᐅᓂᒃᑳᖏᓐᓂᓗ, ᖃᐅᔨᒪᓂᖏᓐᓂᓗ. 
ᐅᐱᒍᓱᓗᐊᖕᖑᐊᑐᑦ ᐊᓂᒍᐃᑦᓯᐊᑐᐊᕐᒪᑕ, ᐆᑦᑑᑎᒋᓗᒍ ᓇᓄᒋᐅᕐᑐᕕᓂᐅᕈᑎᒃ. ᐃᓄᐃᑦ 
ᐃᓕᕐᖁᓯᖏᑦᑕ ᐊᑑᑎᓲᖏᓐᓂᒃ ᐆᒪᔪᒋᐅᕐᑕᕕᓂᖓᓂᒃ ᐊᑐᕐᓱᑎᒃ ᐊᓐᓄᕌᓕᐅᓲᑦ ᑕᒐ 
ᐁᑦᑑᑎᖃᕐᓱᑎᒃ ᓴᓇᔨᖓᓄᑦ ᐊᑑᑎᔭᐅᑦᓯᐊᖏᓐᓇᑐᖅ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᕐᓀᑦ ᐱᔪᓐᓇᑐᐃᑦ ᐊᒥᓱᓂᒃ ᓱᖃᑦᓯᓂᕐᓂᒃ ᓄᓇᓕᒻᒥ 
ᐊᑑᑎᒍᓐᓇᓱᑎᒃ ᐃᓄᐃᑦ ᐃᓕᕐᖁᓯᖏᑦᑕ ᐱᒍᓐᓇᐅᑎᖏᓐᓂᒃ.

 + ᐅᕕᒐᕐᑐᐃᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᑐᑦ ᐃᓕᓐᓂᐊᕆᐊᒥᒃ 
ᐃᓄᐃᑦ ᐃᓕᕐᖁᓯᖏᑦᑕ ᐊᐅᓚᓂᖏᓐᓂᒃ, 
ᐃᓕᓐᓂᐊᕕᒻᒥᓘᓐᓃᑦ ᐅᖃᐅᑎᔭᐅᓗᑎᓪᓘᓃᑦ.

 − ᐃᓄᓕᒫᑲᓭᑦ ᖃᓪᓗᓈᑎᑑᓂᕐᓴᐅᓲᑦ, ᐃᓄᑦᑎᑐᑦ 
ᐊᓯᐅᕙᓪᓕᐊᓕᕐᑎᓗᒍ.

 − ᐊᖑᑏᑦ ᐱᔪᓐᓇᑐᑦ ᐊᒥᓲᖕᖏᑑᒐᓗᐊᓂᒃ ᐊᑑᑎᒋᐊᒥᒃ 
ᐃᓄᐃᑦ ᐃᓕᕐᖁᓯᖏᑦᑕ ᐊᐅᓚᓂᖏᓐᓂᒃ.

 − ᐃᓄᐃᑦ ᐃᓚᖏᑦ ᒪᕐᕉᓂᒃ ᐃᓕᕐᖁᓯᓖᑦ ᐊᑦᓱᕈᕐᓇᑐᒃᑰᓲᑦ 
ᐃᓅᓂᕐᒥᓄᑦ.

 − ᐃᓕᓐᓂᐊᓚᐅᕐᓯᒪᔪᕕᓃᑦ ᐊᒻᒪᓗ ᐅᖁᒣᑦᑐᑰᓯᒪᓂᖅ 
ᐃᓕᓐᓂᐊᕕᒻᒥ ᐊᑦᑐᐃᓯᒪᑑᖅ ᐃᓚᒌᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᓱᓇᓱᐊᒐᑦᓴᓂᒃ ᖃᓂᑕᕇᑦᓯᐊᑎᑦᓯᒍᓐᓇᕋᔭᕐᑐᓂᒃ 
ᐅᕕᒐᕐᑐᓂᒃ ᐃᓄᑐᖃᕐᓂᓗ, ᐆᑦᑑᑎᒋᓗᒍ ᐃᓄᑐᙯᑦ 
ᐅᓂᒃᑳᑎᓪᓗᒋᑦ ᐅᕕᒐᕐᑐᓄᑦ ᓂᐱᓕᐅᕐᑕᐅᓗᑎᒃ.

 • ᓱᓇᓕᒫᑦ ᐅᖄᔭᐅᓲᑦ ᓂᐱᓕᐅᕐᑕᐅᖃᑦᑕᓗᑎᒃ 
ᐊᓯᐅᔨᑦᑌᓕᒐᓱᓐᓂᒧᑦ ᐃᓄᐃᑦ ᖃᐅᔨᒪᓂᖏᓐᓂᒃ.

 • ᐱᐅᓂᕐᓴᓂᒃ ᐱᐅᒃᑯᑎᓂᒃ ᒥᕐᓱᕕᒻᒥ, ᐅᑯᐊ ᐆᑦᑑᑎᒋᓗᒋᑦ 
ᐊᖏᓂᕐᓴᒥᒃ ᖁᐊᖃᐅᑎᐊᓗᒻᒥᒃ, ᖁᓕᕈᐊᕐᓂᓗ, 
ᒥᕐᓱᒍᑎᑦᓴᓂᒃ, ᒥᕐᓱᔫᓂᓪᓗ.

 • ᐃᓕᓐᓂᐊᒐᑦᓴᓂᒃ ᐊᒻᒪᓗ ᓄᓇᓕᐅᑉ ᐸᕐᓇᓯᒪᐅᑎᒐᑦᓴᖏᓐᓂᒃ 
ᐃᓄᐃᑦ ᖃᐅᔨᒪᓂᖏᓐᓅᓕᖓᔪᓂᒃ ᐊᒻᒪᓗ 
ᐃᓕᓐᓂᐊᒐᑦᓴᓯᐊᖑᓂᕐᓴᓂᒃ ᐃᓄᑦᑎᑐᑦ.

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᐊᖑᑎᓄᑦ, ᐆᑦᑑᑎᒋᓗᒍ 
ᕿᒧᑦᓯᓂᕐᒨᓕᖓᔪᓂᒃ.

 • ᐃᓕᓐᓂᐊᒐᑦᓴᓂᒃ ᐊᑑᖕᖏᓂᕐᓴᐅᒋᐅᕐᓴᓂᕐᒨᓕᖓᔪᓂᒃ 
ᖃᓪᓗᓈᑦ ᐊᑑᑎᓲᖏᓐᓂᒃ ᑐᑭᓯᒋᐊᕐᑎᓯᒍᓐᓇᕋᔭᕐᑐᓂᓪᓗ 
ᖃᓄᖅ ᐃᓚᒌᑦ ᐊᑦᑐᑕᐅᒍᓐᓇᒪᖔᑕ ᑕᒪᑐᒧᖓ.

ᐃᓅᓂᖅ (2)



11

ᓇᑭᑦ ᐱᔪᑦ
 > ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
 > ᑯᐊᐸᒃᑯᓂᒃ
 > ᐆᒪᔪᕐᓂᐊᑎᓂᒃ ᐃᑲᔪᕐᓯᕕᖓᓂᒃ
 > ᐃᓱᒻᒪᓴᕐᕕᐅᑉ ᐃᓕᓐᓂᐊᕕᖓᓂᒃ
 > ᐃᓄᓕᕆᔨᒃᑯᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᖃᓄᐃᑦᑐᑐᐃᓐᓇᓂᒃ ᓱᓇᓱᐊᒍᑎᓕᒃ ᓂᕿᑖᕐᑎᓯᒍᓐᓇᑐᓂᒃ ᐊᑭᖃᖕᖏᑐᓂᒃ ᐃᓄᓐᓄᑦ 
ᑭᖕᖒᒪᑦᓯᔪᓄᑦ ᓄᓇᓕᒻᒥ. ᐅᕕᒐᕐᑐᐃᑦ ᐃᓪᓗᔪᐊᖓ ᐅᖁᒻᒥᓗᒐᑦᓴᖃᕐᑎᓯᓲᖅ 
ᓂᕆᒃᑫᓲᖑᒻᒥᔪᖅ ᐅᕕᒐᕐᑐᓂᒃ, ᑯᐊᐸᒃᑯᑦ ᐅᖁᒻᒥᓗᒐᑦᓴᖃᕐᑎᓯᓲᖑᒻᒥᔪᖅ ᐃᓕᓐᓂᐊᕕᒻᒥ 
ᐃᓕᓐᓂᐊᑎᓅᓕᖓᔪᓂᒃ, ᐊᒻᒪᓗ ᐸᕐᓇᓯᒪᐅᑎᒃ ᐅᓪᓛᕈᒥᑕᕐᑎᓯᓂᕐᒨᓕᖓᔪᖅ 
ᐃᓕᓐᓂᐊᑎᓂᒃ ᑳᑦᑌᓕᑎᑦᓯᒐᓱᑦᓱᑎᒃ ᐅᓪᓘᑉ ᐱᒋᐊᕐᓂᖓᓂᒃ. ᐃᓄᓕᕆᔩᑦ 
ᓂᕿᓯᒍᑎᑦᓴᑖᕐᑎᓯᓲᖑᒻᒥᔪᑦ ᐃᓚᒌᓄᑦ ᐊᒻᒪᓗ ᓂᕿᑖᕐᑎᓯᓲᖑᒻᒥᔪᑦ ᓴᓇᔩᑦ 
ᓂᕿᑦᓴᕕᓂᖏᓐᓂᒃ ᐃᓄᓐᓄᑦ ᑭᖕᖒᒪᑦᓯᔪᓄᑦ.

ᓄᓇᓕᐅᑉ ᖁᐊᖃᐅᑎᐊᓗᖓ ᖃᐅᑕᒫᑦ ᓂᕿᑐᐃᓐᓇᖃᓲᖑᖕᖏᒪᑦ, ᐅᑭᐅᒥᓗᐊᖕᖑᐊᖅ, 
ᑯᐊᐸᒃᑯᑦ ᓂᕿᓂᒃ ᑎᑭᓭᓲᑦ ᐊᓯᖏᓐᓂᒃ ᓄᓇᓕᓐᓂᒃ ᐃᓄᓐᓂᒃ ᐱᔪᓐᓇᓯᐊᕐᑎᓯᒐᓱᑦᓱᑎᒃ 
ᓂᕿᑐᐃᓐᓇᓂᒃ. ᓂᐅᕐᕈᓯᓲᖑᒻᒥᔪᑦ ᓂᕿᑐᐃᓐᓇᓂᒃ ᐱᔪᓐᓇᑕᐅᑦᓯᐊᓲᖑᖕᖏᑐᓂᒃ, 
ᐆᑦᑑᑎᒋᓗᒋᑦ ᐃᖃᓗᑉᐱᓂᓪᓗ ᒪᑦᑕᓂᓪᓗ.

ᐊᒡᒍᐃᓂᖅ ᐱᒻᒪᕆᐅᑎᑕᐅᑦᓯᑐᖅ ᓄᓇᓕᒻᒥ, ᒪᑦᑕᓂᓗᐊᖕᖑᐊᑦ ᐳᐃᔨᕕᓂᕐᓂᓗᐊᖕᖑᐊᓗ. 
ᕿᓚᓗᒐᕐᑐᕕᓂᐅᔪᖃᕐᐸᑦ, ᐃᓄᓕᒫᑦ ᐃᒪᐅᑉ ᓴᓂᐊᓅᓲᑦ ᐁᑦᓯᒋᐊᕐᑐᓱᑎᒃ ᒪᑦᑕᒥᒃ. 
ᐃᓄᐃᑦ ᑲᑎᓲᑦ ᓂᕆᒻᒫᓯᑦᓱᑎᒃ ᐆᒪᔪᕐᑐᖃᕐᑐᕕᓂᐅᑐᐊᕐᒪᑦ. ᑲᑎᐅᑎᓂᖅ ᓂᕆᒻᒫᓯᒻᒪᑕ 
ᐊᑑᑎᔭᐅᑦᓯᐊᓲᑦ.

ᐃᓚᒌᑦ ᐃᓚᓖᑦ ᐆᒪᔪᕐᓂᐊᑎᒥᒃ ᐱᔪᓐᓇᓯᐊᕐᑐᑦ ᓂᕿᑐᐃᓐᓇᓂᒃ, ᐊᓯᐊᓂᒃ 
ᓄᓇᖃᕋᓗᐊᕐᐸᑕ. ᐃᓄᐃᑦ ᐊᒡᒍᐃᓂᑦᓯᐊᓲᑦ ᐃᓚᒥᓄᑦ ᖃᓄᐃᑦᑐᑐᐃᓐᓇᓂᒃ 
ᓂᕿᑐᐃᓐᓇᑖᕋᓱᑦᓱᑎᒃ. ᐆᑦᑐᑎᒋᓗᒍ, ᑕᓪᓗᕈᓐᓇᒥᒃ ᑕᐅᕐᓰᖃᑎᒌᓲᑦ ᑐᑦᑐᕕᓂᕐᓄᑦ, 
ᑐᑦᑐᖃᑦᓯᐊᖏᒻᒪᑦ ᖁᐊᕐᑕᒥ.

ᓂᕿᑐᐃᓐᓇᖅ ᐱᒻᒪᕆᐅᑎᑕᐅᑦᓯᐊᑐᖅ ᖁᐊᕐᑕᒥᐅᓄᑦ. ᑕᕆᐅᕐᒥᐅᑌᑦ ᓇᑯᕆᔭᐅᑦᓯᐊᓲᑦ, 
ᐊᒻᒪᓗ ᓄᓇᓕᐅᑉ ᑲᕙᒫᐱᖓ ᐊᑐᓲᖅ ᓄᓇᓕᐅᑉ ᐅᒥᐊᖓᓂᒃ ᐁᑦᓯᒋᐊᕐᑐᒐᓱᑦᓱᑎᒃ 
ᑕᓪᓗᕈᓐᓇᓂᒃ ᓄᓇᓕᓐᓄᑦ.

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᓈᓇᒋᔭᐅᓛᓯᔪᐃᑦ ᐱᔪᓐᓇᑐᑦ ᓂᕿᓯᒍᑎᑦᓴᓂᒃ 
ᐃᑉᐱᒋᔭᐅᒐᓱᑦᓱᑎᒃ ᓂᕆᑦᓯᐊᖃᑦᑕᕋᓗᐊᕐᒪᖔᑕ 
ᐱᐊᕋᑦᓴᖃᕐᓂᓕᒫᖏᓐᓂᒃ.

 + ᐅᕕᒐᕐᑐᐃᑦ ᐱᔪᓐᓇᑐᑦ ᖃᓄᐃᑦᑐᑐᐃᓐᓇᓂᒃ ᐱᕕᑦᓴᓂᒃ 
ᓂᕆᒃᑲᑕᐅᓂᕐᒨᓕᖓᔪᓂᒃ, ᐅᑯᐊ ᐆᑦᑑᑎᒋᓗᒋᑦ ᐯᕆᑦᓯᕕᒻᒥ, 
ᐃᓕᓐᓂᐊᕕᒻᒥ, ᐅᕝᕙᓘᓐᓃᑦ ᐅᕕᒐᕐᑐᐃᑦ ᐃᓪᓗᔪᐊᖓᓂ.

 − ᒪᙯᓐᓂᐅᑉ ᐆᒪᔪᕈᓐᓇᕆᐊᓕᖏᑦ ᓈᒻᒪᓯᑦᑕᓂᖏᑦ 
ᐊᑦᑐᐃᔪᕕᓃᑦ ᐃᓄᐃᑦ ᖃᓄᐃᖕᖏᓯᐊᕈᑎᒋᒐᔭᕐᑕᖏᓐᓄᑦ 
ᑮᑕ ᐃᓄᐃᑦ ᐱᔪᓐᓇᓯᐊᕈᓐᓀᒪᑕ ᕿᓚᓗᒐᕐᓂᒃ 
ᐱᔪᓐᓇᓂᕐᓴᐅᓯᒪᑎᓪᓗᑎᑦ ᑌᑦᓱᒪᓂ.

 − ᐃᓄᐃᑦ ᐃᓂᕐᕋᐅᑎᖃᖕᖏᑐᐃᑦ ᐃᖃᓗᓐᓂᐊᖃᔭᓲᖑᖕᖏᑐᑦ 
ᐃᕐᖃᓴᕆᐊᕐᖃᔭᓲᖑᖕᖏᓱᑎᓪᓗ, ᑮᑕ ᑕᓰᑦ ᖃᓂᑦᑑᒪᑕ, 
ᐊᒻᒪᓗ ᓂᖏᕐᑎᓯᓲᖑᖕᖏᒪᑕ ᓂᕿᑐᐃᓐᓇᓂᒃ ᐃᓚᒥᓄᑦ.

 − ᐃᓄᐃᑦ ᐱᓇᓱᒐᓖᑭᓯᐊᓂ ᑮᓇᐅᑦᔭᓴᕐᑐᑦ 
ᐆᒪᔪᕐᓂᐊᓕᑐᐊᕋᒥᒃ, ᑮᑕ ᐱᒍᓐᓇᐅᑎᖃᕋᒥᒃ 
ᐱᐅᒃᑯᑎᖃᕋᒥᓪᓗ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᖃᓄᐃᑦᑐᑐᐃᓐᓇᓂᒃ ᓂᕿᑦᓯᐊᓂᒃ ᑯᐊᐸᒃᑯᓂ, 
ᐊᑭᑭᓐᓂᓴᓂᒃ.

 • ᐊᒥᓲᓂᕐᓴᓂᒃ ᖃᓄᐃᑦᑐᑐᐃᓐᓇᓂᒃ ᓂᕿᑦᓯᐊᓂᒃ.

 • ᓄᓇᓕᐅᑉ ᐃᒐᕕᑦᓴᖓᓂᒃ.

 • ᐃᓚᐅᑎᑕᐅᓂᕐᓴᐅᓗᑎᒃ ᐆᒪᔪᓕᕆᔩᑦ ᑐᑭᑖᕋᓱᓕᑐᐊᕈᑎᒃ 
ᐱᔪᓐᓇᕋᓱᓐᓂᒧᑦ ᐊᒥᓲᓂᕐᓴᓂᒃ ᓂᕿᑐᐃᓐᓇᓂᒃ.

 • ᓱᓇᓱᐊᒍᑎᑦᓴᓂᒃ ᐃᓄᓐᓄᑦ ᐱᓇᓱᒐᖃᖕᖏᑐᓄᑦ 
ᐆᒪᔪᕐᓂᐊᑎᑦᓯᒍᓐᓇᕋᔭᕐᑐᓂᒃ.

 • ᕿᒥᕐᕈᑕᐅᒋᐊᑦᓯᐊᓗᓂ ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒃ 
ᐃᓄᓐᓂᒃ ᐱᓇᓱᒐᖃᖕᖏᑐᓂᒃ ᓄᐃᑦᓯᒍᓐᓇᑎᓗᒋᑦ 
ᐱᒍᓐᓇᐅᑎᓂᒃ ᐊᒻᒪᓗ ᐊᑭᓕᕐᑐᑕᐅᒍᓐᓇᑎᑕᐅᓗᑎᒃ 
ᓂᕆᒃᑫᓕᑐᐊᐸᒥᒃ ᓄᓇᓕᓐᓂᒃ.

 • ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᓂᕿᑦᓯᐊᓅᓕᖓᔪᓂᒃ ᐊᒻᒪᓗ 
ᖃᓄᖅ ᓂᕿᑦᓯᐊᖑᖕᖏᑐᐃᑦ ᐊᑦᑐᐃᓲᖑᒻᒪᖔᑕ ᑎᒥᒻᒧᑦ.

ᓇᑭᑦ ᐱᔪᑦ
 > ᐆᒪᔪᕐᓂᐊᑏᑦ ᐃᑲᔪᕐᓯᕕᖓᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᕿᓂᕐᑎᓂᒃ
 > ᐆᒪᔪᓕᕆᔩᑦ ᑲᑎᖕᖓᔨᖏᓐᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᐃᓄᐃᑦ ᐊᓕᐊᓱᑦᓯᐊᓲᑦ ᓄᓇᓕᒻᒥᓂᒃ ᑮᑕ ᑕᕆᐅᕐᒥᒃ ᓴᓂᐊᓃᒻᒪᑦ ᐊᒻᒪᓗ ᐊᒥᓱᐃᑦ 
ᐆᒪᔪᐃᑦ, ᐆᑦᑑᑎᒋᓗᒍ ᕿᓚᓗᒉᑦ ᙯᒋᐊᓲᖑᒻᒪᑕ. ᓄᓇᓕᐅᑉ ᑲᕙᒫᐱᖓ ᐅᒥᐊᓕᒃ 
ᐱᓇᓱᑦᑎᓕᒫᖏᑦ ᐃᓄᑐᐃᓐᓇᐅᓱᑎᒃ ᐊᒻᒪᓗ ᐊᑐᐃᓐᓇᕈᕐᑎᓯᓲᖅ ᖃᓄᐃᑦᑐᑐᐃᓐᓇᓂᒃ 
ᓱᖃᑦᓯᓂᕐᓂᒃ ᓯᓚᒥ ᓄᓇᓕᓐᓄᑦ.

ᐃᓄᐃᑦ ᐊᓕᐊᓱᓲᑦ ᓄᓇᓕᐊᕆᐊᒥᒃ, ᐃᓚᒥᓂᒃ ᒪᓕᑦᑎᖃᓕᑐᐊᕋᒥᓗᐊᖕᖑᐊᖅ. 
ᐊᖓᔪᕐᖄᕆᔭᐅᔪᑦ ᓄᓇᓕᐊᓕᑐᐊᕋᒥᒃ ᒪᓕᑦᑎᓯᓲᑦ ᐱᐊᕋᕐᒥᓂᒃ ᒥᑭᔪᐊᐱᐅᓂᖏᓐᓂᒃ 
ᓯᓚᑦᓯᐊᖑᓕᑐᐊᕐᒪᑦ. ᐃᓄᐃᑦ ᐅᑉᐱᑐᐃᑦ ᓄᓇ ᓄᓪᓚᖓᑦᓯᐊᑎᑦᓯᒍᓐᓇᓲᖑᒻᒪᑦ ᐃᓱᒪᒥᒃ 
ᐊᓂᕐᓂᒥᓪᓗ. ᓱᖃᑦᓯᓃᑦ ᓯᓚᒥ, ᐆᑦᑑᑎᒋᓗᒍ ᐱᔪᓐᓇᑎᑕᐅᑐᐊᕐᒪᑕ ᐃᓱᒪᒧᑦ 
ᖃᓄᐃᖕᖏᓯᐊᕐᓂᐅᑉ ᐱᓇᓱᐊᕈᓯᖓᓂᒃ, ᐊᑑᑎᔭᐅᓲᑦ ᖃᓄᐃᑦᑐᑐᐃᓐᓇᓄᑦ ᑎᒥᐅᔪᓄᑦ 
ᐱᔪᓐᓇᑎᑦᓯᒍᒪᓕᑐᐊᕐᒪᑕ ᓱᖃᑦᓯᓂᕐᓂᒃ ᒪᒥᓴᕐᓂᒨᓕᖓᔪᓂᒃ.

ᐅᕕᒐᕐᑐᓕᒫᑲᓭᑦ ᐅᓇᒻᒥᒍᓱᓲᑦ ᐃᓕᓐᓂᐊᕆᐊᒥᒃ ᐊᓐᓇᐅᒪᒐᓱᓐᓂᒨᓕᐊᔪᓂᒃ ᐊᒻᒪᓗ 
ᐆᒪᔪᕐᓂᐊᓂᐅᑉ ᐊᑑᑎᓲᖏᓐᓂᒃ ᐊᒻᒪᓗ ᐊᓕᐊᓱᓲᑦ ᓄᓇᓕᐊᕆᐊᒥᒃ. ᐱᔪᓐᓇᑐᑦ 
ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᓂᒃ ᐃᓕᓐᓂᐊᓂᕐᒨᓕᖓᔪᓂᒃ ᑌᒣᑦᑐᓂᒃ ᐱᒍᓐᓇᐅᑎᓂᒃ, 
ᐆᑦᑑᑎᒋᓗᒋᑦ ᒪᙯᕝᕕᓂ ᐅᐱᕐᖔᒥ ᐅᕝᕙᓘᓐᓃᑦ ᓱᖃᑦᓯᓂᖃᓕᑐᐊᕐᒪᑦ ᓯᓚᒥ. 
ᓱᖃᑦᓯᓂᕐᓂᒃ ᐊᐅᓚᑦᓯᔨ ᐊᐅᓚᑦᓯᓲᖅ ᖃᐅᑕᒫᑦ ᓱᖃᑦᓯᓂᕐᓂᒃ ᓯᓚᒥ ᐃᓕᓐᓂᐊᑎᓄᑦ 
ᐃᓕᓐᓂᐊᑎᑦᓯᒍᓐᓇᑐᓂᒃ ᐊᓐᓀᒪᒐᓱᐊᕐᓂᐅᑉ ᐱᒍᓐᓇᐅᑎᖏᓐᓂᒃ ᐊᒻᒪᓗ 
ᐃᓕᓐᓂᐊᑎᑦᓯᒋᐊᑦᓯᐊᕈᓐᓇᑐᓂᒃ ᐃᓄᐃᑦ ᖃᐅᔨᒪᓂᖏᓐᓂᒃ ᓄᓇᐅᑉ ᒥᑦᓵᓄᑦ.

ᓄᓇᓕᒃ ᐆᒪᔪᕐᓂᐊᑎᖃᑦᓯᐊᑐᖅ ᐱᒍᓐᓇᐅᑎᓕᑦᓯᐊᓂᒃ. ᐃᓄᐃᑦ ᐅᐱᒍᓱᑦᓯᐊᑐᑦ 
ᖃᐅᔨᒪᓂᖃᕆᐊᒥᒃ ᐆᒪᔪᕐᓂᐊᓂᕐᒨᓕᖓᔪᓂᒃ ᐊᒻᒪᓗ ᐃᓕᓐᓂᐊᑎᓲᖏᑦ ᑭᖑᕚᕇᓄᑦ 
ᓄᑲᕐᓯᓄᑦ.

ᓄᓇᒥ ᑎᒍᒥᐊᕐᑎᑯᑦ ᑲᑎᖕᖓᔨᖏᑦ ᐅᐱᒍᓱᑦᑐᑦ ᐃᑲᔪᕐᓂᒥᒃ ᓴᐳᒻᒥᓂᕐᒥᓗ ᓄᓇᒥᒃ. 
ᐃᑉᐱᒋᔭᓖᑦ ᓂᐱᖃᑦᓯᐊᕆᐊᒥᒃ ᓄᓇᐅᑉ ᒥᑦᓵᓄᑦ ᓄᐃᑦᓯᒋᐊᕐᓂᒨᓕᖓᔪᓂᒃ, 
ᑐᓴᕐᑎᑕᐅᒋᐊᖃᓲᖑᒻᒪᑕ ᐅᖄᕕᐅᖃᑦᑕᕆᐊᖃᕐᓱᑎᓪᓗ ᐸᕐᓇᓯᒪᐅᑎᖃᓕᑐᐊᕐᒪᑦ 
ᐅᔭᕋᕐᓂᐊᓂᕐᒨᓕᖓᔪᓂᒃ.

ᓄᓇᓕᒃ ᐱᔪᓐᓇᑎᑦᓯᓲᖅ ᐃᓕᓐᓂᐊᒐᑦᓴᓂᒃ ᓴᐳᒻᒥᓂᕐᒨᓕᖓᔪᓂᒃ ᐳᐃᔾᔪᕋᕐᕕᒥᒃ 
ᐱᒋᐅᕐᓴᑎᑦᓯᒍᓐᓇᑐᓂᒃ ᐃᓄᓐᓂᒃ ᓴᐳᒻᒥᓂᖃᑦᓯᐊᑎᑦᓯᓲᓂᒃ. ᐃᓄᐃᑦ ᐅᑉᐱᒍᓱᑦᑐᑦ 
ᖃᐅᔨᒪᒋᐊᒥᒃ ᐳᐃᔾᔪᕋᕈᓐᓇᓂᕐᒥᒃ ᐃᓄᓐᓂᒃ ᐊᓐᓇᐅᒪᒐᓱᓐᓂᒧᑦ.

ᓄᓇ

ᓄᓇ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐱᔪᓐᓇᑐᑦ ᖃᓄᐃᑦᑐᑐᐃᓐᓇᓂᒃ 
ᐱᔪᓐᓇᐅᑎᓂᒃ ᐆᒪᔪᕐᓂᐊᓂᕐᒨᓕᖓᔪᓂᒃ.

 − ᐱᓇᓱᑦᑏᑦ ᓄᓇᓕᐊᕐᖃᔭᓲᖑᖕᖏᑐᑦ ᖃᖓᑐᐃᓐᓇᖅ 
ᕈᒪᕋᓗᐊᕋᒥᒃ, ᓄᓇᓕᐊᕈᒪᕋᔭᑐᐊᕈᑎᒃ ᐱᓇᓱᒋᐊᖃᕋᔭᕐᑐᑦ 
ᑮᑕ ᓱᓇᓕᒫᑦ ᓄᓇᓕᐊᕈᑕᐅᒍᓐᓇᑐᑦ ᐊᑭᖃᕐᒪᑕ.

 − ᐊᒥᓱᐃᑦ ᐅᕕᒐᕐᑐᐃᑦ ᐊᒻᒪᓗ ᐃᓄᐃᑦ ᐱᓇᓱᒐᖃᖕᖏᑐᐃᑦ 
ᓄᓇᓕᐊᕈᑎᑦᓴᖃᖕᖏᑐᑦ.

 − ᐊᖑᑏᑦ ᐱᓀᓗᑕᓖᑦ ᐃᓚᐅᒋᐊᕐᑐᒋᐊᒥᒃ ᓱᖃᑦᓯᓂᕐᓄᑦ ᓯᓚᒥ 
ᐱᔪᓐᓇᐅᑎᖃᕋᓗᐊᕐᑐᑦ ᐊᒥᓲᖕᖏᑑᒐᓗᐊᓂᒃ.

 − ᐊᒥᓱᐃᑦ ᐊᕐᓀᑦ ᓄᓇᓕᐊᕈᒪᓲᑦ ᑭᓯᐊᓂ 
ᓄᓇᓕᐊᕐᖃᔭᓲᖑᖕᖏᑐᑦ ᑮᑕ ᐯᔨᖃᖕᖏᒪᑕ ᐱᐊᕋᕐᒥᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᓂᐱᑖᕐᑎᑕᐅᒋᐊᑦᓯᐊᕈᒪᔪᑦ ᓴᐳᒻᒥᓂᕐᒨᓕᖓᔪᓂᒃ ᐆᒪᔪᕐᓂᒃ 
ᐊᒻᒪᓗ ᓴᐳᒻᒥᒋᐊᑦᓯᐊᓂᕐᒧᑦ ᓄᓇᒥᓂᒃ ᑎᒥᐅᔪᓄᑦ 
ᓄᐃᑦᓯᒐᓱᐊᕐᑐᓄᑦ ᐅᔭᕋᕐᓂᐊᓂᕐᒨᓕᖓᔪᓂᒃ.

 • ᐊᒥᓲᓂᕐᓴᓂᒃ ᐱᔪᓐᓇᐅᑎᓂᒃ ᐆᒪᔪᕐᓂᐊᓂᕐᒨᓕᖓᔪᓂᒃ 
ᐅᕕᒐᕐᑐᓄᑦ.

 • ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᒪᒥᓴᕐᓂᒨᓕᖓᔪᓂᒃ ᓄᓇᒥ.

 • ᐊᒥᓲᓂᕐᓴᓂᒃ ᒪᓕᑦᑎᓂᒃ ᐊᐅᓚᑦᓯᔨᓂᓪᓗ 
ᓱᖃᑦᓯᓂᕐᓄᑦ ᓯᓚᒥ.

 • ᐊᒥᓲᓂᕐᓴᓂᒃ ᕿᒧᑦᓯᓲᓂᒃ ᓄᓇᓕᒻᒥ ᓱᒐᑦᓴᐅᒐᔭᕐᑐᓂᒃ 
ᐊᖑᑎᓄᑦ.

 • ᓱᖃᑦᓯᓃᑦ ᓯᓚᒥ ᐊᑐᐃᓐᓇᕈᕐᑎᑕᐅᓗᑎᒃ ᐊᕐᓇᓄᑦ, 
ᒪᓕᑦᑎᖃᕐᑎᑕᐅᓗᑎᒃ, ᐱᐅᒃᑯᑎᖃᕐᑎᑕᐅᓗᑎᓪᓗ, 
ᐯᔨᖃᕐᑎᑕᐅᓗᑎᓪᓗ.

ᓄᓇᓕᐅᑉ ᓲᖑᓂᖏᑦ
ᓄᓇᓖᑦ ᐅᑉᐱᒍᓱᑦᑐᑦ ᓯᕗᓕᕐᑎᓯᐊᖃᕆᐊᒥᒃ, ᐊᑑᑎᑦᓯᐊᓲᓂᒃ ᐱᒻᒪᕆᐅᔪᓂᒃ, 
ᐱᒻᒪᕆᐅᑎᑦᓯᐊᓯᐊᓲᓂᒃ ᑐᓴᕐᑎᓯᑦᓯᐊᓂᕐᒥᒃ ᐅᖄᖃᑎᖃᑦᓯᐊᓂᕐᒥᓗ. ᓯᕗᓕᕐᑏᑦ 
ᐱᔪᓐᓇᐅᑎᑖᕐᑎᓯᒐᓱᓲ ᑦ ᐃᓄᓐᓂᒃ ᐃᑉᐱᓂᐊᕐᑕᒥᓂᒃ ᐃᓱᒪᒋᔭ ᕐᒥᓂᓪᓗ 
ᐅᖃᕈᓐᓇᓯᐊᖁᑦᓱᒋᑦ. ᐃᓄᓐᓂᒃ ᐊᐱᕐᓱᓯᐊᓲᖑᒻᒥᔪᑦ ᓱᓇᓂᒃ ᑭᖕᖒᒪᑦᓯᒪᖔᑕ, 
ᐱᒍᑦᔨᒍᑎᓅᓕᖓᔪᓂᒃ, ᐊᒻᒪᓗ ᖃᓄᐃᑦᑐᓂᒃ ᐱᓀᓗᑕᖃᕐᒪᖔᑕ ᐃᓄᓕᕆᓂᕐᒨᓕᖓᔪᓂᒃ. 
ᐱᓇᓱᑦᓯᐊᓲᑦ ᑲᒪᑦᓯᐊᕋᓱᑦᓱᑎᒃ ᓄᓇᓕᐅᑉ ᐱᓀᓗᑕᓕᒫᖏᓐᓂᒃ.

ᓄᓇᓖᑦ ᐃᑉᐱᒋᔭᓖᑦ ᖃᐅᔨᒪᓂᖃᑦᓯᐊᕆᐊᒥᒃ ᐱᐅᓯᒋᐊᕋᓱᓐᓂᒧᑦ ᓲᖑᓯᒋᐊᕋᓱᓐᓂᒧᓪᓗ 
ᓄᓇᓕᒥᓂᒃ. ᓄᓇᓕᐅᑉ ᑲᕙᒫᐱᖓ ᓄᓇᒥ ᑎᒍᒥᐊᕐᑎᑯᓪᓗ ᐱᓇᓱᖃᑎᒌᓲᑦ ᑐᑭᑖᕋᓱᑦᓱᑎᒃ 
ᐃᓄᐃᑦ ᐃᓕᕐᖁᓯᖏᓐᓅᓕᖓᔪᓂᒃ ᐃᓄᓕᒫᓂᒃ ᐃᑲᔪᑦᓯᐊᑐᓅᓕᖓᔪᓂᓪᓗ. 
ᐃᒻᒥᓃᕐᓱᕋᓱᐃᓐᓇᓕᒫᓲᑦ ᑲᕙᒪᒃᑯᓂᒃ ᐊᒻᒪᓗ ᐊᐅᓚᑦᓯᓯᐊᕋᓱᓲᑦ ᓄᓇᓕᐅᑉ ᓯᕗᓂᖓᓂᒃ.

ᐃᓄᑐᙯᑦ ᐱᕕᑦᓴᓯᐊᖑᓂᕋᕐᑕᐅᓲᑦ ᓄᓇᓕᓐᓄᑦ, ᖃᐅᔨᒪᓂᖃᑦᓯᐊᒪᑕ ᓄᓇᐅᑉ ᒥᑦᓵᓄᑦ 
ᐊᒻᒪᓗ ᐃᓄᐃᑦ ᐃᓕᕐᖁᓯᖏᓐᓂᒃ. ᓄᓇᓖᑦ ᐊᒥᓱᓂᒃ ᓯᕗᓕᕐᑎᒐᑦᓴᓯᐊᓖᑦ, ᐊᒥᓱᐃᑦ 
ᐅᕕᒐᕐᑐᐃᑦ ᓯᕗᓕᕐᑎᐅᒍᓐᓇᓕᕇᕐᒪᑕ ᐱᖃᑎᒥᓃᑦᓱᑎᒃ. ᐱᒍᓐᓇᐅᑎᖃᑦᓯᐊᑐᑦ 
ᓂᐱᖃᑦᓯᐊᓱᑎᓪᓗ.

ᐊᒥᓱᐃᑦ ᑎᒥᐅᔪᐃᑦ ᐅᖄᖃᑎᒌᑦᓯᐊᓲᑦ ᐊᓂᕉᑕᕆᑦᓯᐊᑐᓂᒃ ᓄᓇᓕᒻᒥ. ᐆᑦᑑᑎᒋᓗᒍ, 
ᒪᙯᕝᕕᒃ ᐅᐱᕐᖔᒥ ᐅᖄᖃᑎᖃᑦᓯᐊᓲᖅ ᐃᓄᓕᕆᔨᓂᒃ, ᐆᒪᔪᕐᓂᐊᑏᑦ ᐃᑲᔪᕐᓯᕕᖓᓂᒃ, 
ᐊᒻᒪᓗ ᐅᕕᒐᕐᑐᐃᑦ ᐃᓪᓗᔪᐊᖓᓂᒃ. ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ 
ᐱᓇᓱᖃᑎᖃᑦᓯᐊᓲᖅ ᑲᑎᖕᖓᔨᓂᒃ ᖃᓄᐃᖕᖏᓯᐊᕐᓂᓕᕆᔨᓂᒃ ᐃᓕᓐᓂᐊᕕᒻᒥᓗ ᐊᒻᒪᓗ 
ᐃᑲᔪᕐᑕᐅᖏᓐᓇᓕᒫᓲᖅ ᓄᓇᓕᐅᑉ ᐱᓇᓱᑦᑎᖏᓐᓄᑦ ᓄᓇᕕᓕᒫᒥ.

ᐃᑯᐊ ᓪᓚᑐ ᕐᓂᐊᑏᑦ ᐅᐃᒪᓇ ᕐ ᑐᓕᕆᔩᓪᓗ ᐱᒍᓐᓇᐅᑎᖃᑦᓯᐊᓂᕋ ᕐ ᑕᐅᓲ ᑦ 
ᐱᓇᓱᑦᓯᐊᓲᖑᓂᕋᕐᑕᐅᓲᖑᒻᒥᓱᑎᓪᓗ. ᐃᑉᐱᒍᓱᑦᓯᐊᓲᑦ ᐱᒋᐅᕐᓴᓯᒪᔭᖏᑦ 
ᓄᑕᐅᓯᓕᕐᓯᒪᑦᓯᐊᖏᓐᓇᓲᖑᒻᒪᖔᑕ ᐊᒻᒪᓗ ᐱᓇᓱᖃᑎᖃᑦᓯᐊᓲᑦ ᐃᓪᓗᓕᕆᔨᒃᑯᓂᒃ, 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᓪᓗ, ᐊᒻᒪᓗ ᐋᓐᓂᐊᕕᒻᒥᒃ ᐃᑉᐱᒍᓱᒐᓱᑦᓱᑎᒃ ᓄᓇᓖᑦ 
ᓴᐳᒻᒥᓂᖃᑦᓯᐊᒪᖔᑕ. ᐱᒍᓐᓇᐅᑎᖃᑦᓯᐊᒥᔪᑦ ᓴᓇᓂᕐᒨᓕᖓᔪᓂᒃ , ᐱᐅᒃᑯᑎᓂᒃ 
ᐃᑉᐱᒍᓱᑦᓯᐊᕈᓐᓇᓚᕿᑦᓱᑎᒃ ᐊᑐᕐᑕᐅᓯᐊᖏᓐᓇᓕᒫᕐᑎᒐᓱᑦᓱᒋᓪᓗ.

ᐃᓕᓐᓂᐊᕕᒃ ᐊᑑᑎᓕᕐᑐᕕᓂᖅ ᑐᑭᓯᒍᓐᓇᓯᐊᕐᓂᒥᒃ ᐃᓕᓐᓂᐊᑎᑦᓯᒍᓯᕐᒥᒃ ᐊᒻᒪᓗ 
ᐃᓕᓐᓂᐊᑎᓂᒃ ᐃᓕᓐᓂᐊᑎᑦᓯᒐᓱᓲᖅ ᖃᓄᖅ ᐋᕐᕿᒋᐊᕐᓂᕈᓐᓇᕋᔭᕐᒪᖔᑕ 
ᐱᑦᓯᐊᓂᖕᖏᑐᐊᕐᒪᑕ. ᐃᓕᓐᓂᐊᕕᒃ ᐃᑲᔪᑦᓯᐊᕋᓱᓲᖑᒻᒥᔪᖅ ᐃᓕᓐᓂᐊᑎᓂᒃ 
ᐱᔪᓐᓇᑎᑦᓯᓱᑎᒃ ᐱᓇᓱᑦᑎᓯᐊᓂᒃ ᐱᒍᑦᔨᒍᓐᓇᑐᓂᒃ ᐃᓕᓐᓂᐊᓯᒪᔭᕐᒥᓄᑦ 
ᐃᑉᐱᒍᓱ ᑦᓯᐊᕋᓱᓲᖑᑦᓱᑎᒃ ᐃᓕᓐᓂᐊᑎᓂᒃ ᑲᖕᖑᓱᑦᑌᓕᑎᑦᓯᒐᓱ ᑦᓱᑎᒃ 
ᐃᑉᐱᓂᐊᖁᔨᑦᓱᑎᓪᓗ ᓴᐳᒻᒥᓂᖃᑦᓯᐊᓂᕐᒥᒃ. ᐊᑐᐃᓐᓇᕈᕐᑎᓯᔪᕕᓂᖅ “kangaroo 
class”-ᒥᒃ ᑌᑲᓂ ᐃᓕᓐᓂᐊᑏᑦ ᐁᒍᓐᓇᓲᖑᑦᓱᑎᒃ ᓄᓪᓚᖓᒋᐊᕐᑐᓗᑎᒃ ᐊᒻᒪᓗ 
ᐋᕐᕿᒋᐊᕋᓱᓪᓗᑎᒃ ᐅᖄᖃᑎᖃᑦᓯᐊᓂᕐᒥᒃ ᐊᖓᔪᕐᖄᒥᒃ.

ᓇᑭᑦ ᐱᔪᑦ
 > ᐃᓱᒻᒪᓴᕐᕕᐅᑉ ᐃᓕᓐᓂᐊᕕᖓᓂᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐳᓖᓯᒃᑯᓂᓪᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓕᓐᓂᐊᕕᒃ ᐃᑲᔪᕐᑕᐅᓯᐊᓲᖅ ᐊᖓᔪᕐᖄᕆᔭᐅᔪᓄᑦ.

 + ᐊᒥᓱᐃᑦ ᐃᓄᐃᑦ ᖃᑦᓯᑐᐃᓐᓇᓂᒃ ᐅᑭᐅᓖᑦ ᓯᕗᓕᕐᑎᐅᔪᑦ 
ᓄᓇᓕᒻᒥ.

 − ᐃᓚᖏᑦ ᐅᕕᒐᕐᑐᐃᑦ ᐃᑉᐱᒋᔭᓖᑦ ᐅᖄᑦᓯᐊᖃᔭᖕᖏᒋᐊᒥᒃ 
ᐃᑉᐱᓂᐊᕐᑕᒥᓂᒃ ᐃᓱᒪᒋᔭᕐᒥᓂᓘᓐᓃᑦ ᐊᒻᒪᓗ ᐃᓱᒫᓗᓲᑦ 
ᖃᓄᒋᐊᓪᓚᖅ ᐃᓱᒫᓗᒋᔭᐅᓂᕐᓴᐅᒐᔭᕐᒪᖔᑕ ᐊᓯᒥᓄᑦ.

 − ᐊᒥᓱᐃᑦ ᐊᖑᑏᑦ ᖃᐅᔨᒪᓂᖃᑦᓯᐊᑐᐃᑦ ᑲᖕᖑᓱᓐᓂᒥᓄᑦ 
ᐃᓚᐅᑦᓯᐊᓚᕿᓲᖑᖕᖏᑐᑦ ᓄᓇᓕᒻᒥ.

 − ᐅᕕᒐᕐᑐᐃᑦ ᐊᒥᓱᑦ ᐃᓕᓐᓂᐊᕕᒻᒥ ᓄᕐᖃᕆᐊᒥᒃ 
ᐱᐅᔫᔪᕆᑦᓯᓲᑦ ᐅᕝᕙᓘᓐᓃᑦ ᐊᑦᑐᑕᐅᒪᔪᑦ ᐊᖓᔪᕐᖄᖏᑦ 
ᐅᖁᒣᑦᑐᑰᓗᐊᕐᑐᕕᓂᐅᑐᐊᕐᒪᑕ ᐃᓕᓐᓂᐊᕕᒻᒥ.

ᐃᓄᐃᑦ 
ᐱᒍᒪᔭᖏᑦ

 • ᓱᓇᓱᐊᒍᑎᑦᓴᓂᒃ ᐃᓕᓐᓂᐊᑎᑦᓯᒍᓐᓇᕋᔭᕐᑐᓂᒃ ᓯᕗᓕᕐᑏᑦ 
ᐱᒍᓐᓇᒋᐊᓕᖏᓐᓂᒃ ᐅᕕᒐᕐᑐᓄᑦ, ᐊᒻᒪᓗ ᓯᕗᓕᕐᑏᑦ 
ᓄᑲᕐᓰᑦ ᓲᓱᒋᔭᐅᓗᑎᒃ ᐊᑑᑎᖃᓂᕐᓴᐅᒋᐊᒥᒃ.

 • ᓄᓇᓕᓕᒫᑦ ᑲᒪᔨᖏᑦ ᑲᑎᒋᐊᖃᑦᑕᓗᑎᒃ ᐊᒡᒍᓂᕋᓱᓐᓂᒧᑦ 
ᖃᐅᔨᒪᓂᕐᓂᒃ ᐃᓱᒪᒋᔭᐅᔪᓂᓪᓗ.

 • ᐊᒥᓲᓂᕐᓴᓂᒃ ᐱᒋᐅᕐᓴᐅᑎᓂᒃ ᓄᓇᓕᐅᑉ ᐱᓇᓱᒐᕐᒥᓄᑦ, 
ᐊᒻᒪᓗ ᑮᓇᐅᔭᑖᕐᑎᑕᐅᓗᑎᒃ ᐃᓕᓐᓂᐊᑎᑦᓯᔨᑖᕋᓱᓐᓂᒧᑦ 
ᐊᐅᓚᑦᓯᒍᓐᓇᕋᔭᕐᑐᓂᒃ ᐱᒋᐅᕐᓴᐅᑎᓄᑦ.

 • ᐃᓕᓐᓂᐊᕕᓪᓗ ᓄᓇᓕᓪᓗ ᐅᖄᖃᑎᒌᑦᓯᐊᓂᕐᓴᐅᓗᑎᒃ 
ᐊᐅᓚᑦᓯᓯᐊᕋᓱᓐᓂᒧᑦ ᓄᓇᓕᐅᑉ ᑭᖕᖒᒪᒋᔭᖏᓐᓂᒃ 
ᓂᕆᐅᒋᔭᕐᒥᓂᓪᓗ.

 • ᐱᒋᐅᕐᓴᐅᑎᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ 
ᓴᐳᒻᒥᕐᓂᒨᓕᖓᔪᓂᒃ ᖃᓪᓗᓈᓄᑦ ᐱᓇᓱᑦᑎᓄᑦ.

 • ᐊᒥᓲᓂᕐᓴᓂᒃ ᐱᔪᓐᓇᐅᑎᓂᒃ ᐅᕕᒐᕐᑐᓄᑦ ᐆᑦᑐᕈᓐᓇᑎᓗᒋᑦ 
ᓱᓇᒐᓚᓐᓂᒃ ᓄᑖᓂᒃ ᐊᒻᒪᓗ ᐃᓕᓐᓂᐊᑎᓗᒋᓪᓗ ᓱᓇᓂᒃ 
ᑎᑭᐅᑎᒍᓐᓇᕋᔭᕐᒪᖔᑕ ᐃᓅᓯᕐᒥᓂᒃ.

 • ᑲᕙᒪᕐᑖᕈᒪᔪᑦ ᐃᓄᓐᓅᓕᖓᔪᒥᒃ.

 • ᐃᒻᒥᓃᕐᓱᒍᓐᓇᑎᑕᐅᓂᕐᓴᐅᓗᑎᒃ ᐊᒻᒪᓗ 
ᐊᐅᓚᑦᓯᒍᓐᓇᑎᑕᐅᓂᕐᓴᐅᓗᑎᒃ ᓄᓇᓕᐅᑉ 
ᓄᐃᑦᓯᒋᐊᕈᑎᑦᓴᖏᓐᓄᑦ.

 • ᐊᓯᑦᔨᒋᐊᕐᓗᑎᒃ ᐃᓕᓐᓂᐊᕕᐅᑉ ᐊᐅᓚᓂᖓᓄᑦ 
ᐱᐅᔫᒋᐊᖕᖓ. ᐃᓅᓯᕐᒧᑦ.

ᓄᓇᓕᐅᑉ ᓲᖑᓂᖏᑦ
ᐆᒪᔪᕐᓂᐊᑏᑦ ᐃᑲᔪᕐᓯᕕᖓ ᐱᕕᑦᓴᓯᐊᖅ ᐃᑲᔪᓲᖑᒻᒪᑦ ᐃᓅᒍᑎᑦᓴᓂᒃ 
ᐊᑭᑭᓪᓕᒋᐊᕐᑎᓯᓲᖑᒻᒪᑦ. ᐊᑑᑎᓲᖅ ᐱᔪᓐᓇᑕᓕᒫᕐᒥᓂᒃ ᓂᕿᑐᐃᓐᓀᑦ ᑮᓇᐅᔭᖏᑦᑕ 
ᑐᕌᒐᓕᐊᖏᓐᓂᒃ ᓄᓇᓕᐅᑉ ᐆᒪᔪᕐᓂᐊᑎᖏᓐᓂᒃ ᐱᓇᓱᒐᕐᑖᑎᑦᓯᓂᕐᒧᑦ, ᓂᕿᑐᐃᓐᓇᓂᒃ 
ᐊᓯᖏᓐᓂᒃ ᓄᓇᓕᓐᓂᒃ ᑎᑭᓭᓪᓗᐊᑎᑦᓯᑌᓕᒐᓱᑦᓱᑎᒃ, ᐊᒻᒪᓗ ᐅᕐᓱᐊᓗᑦᑖᑎᑦᓯᓲᖅ 
ᐆᒪᔪᕐᓂᐊᑎᓄᑦ. ᐃᓄᓐᓂᒃ ᑮᓇᐅᑦᔭᓴᕆᐊᓪᓚᑎᑦᓯᓲᖑᒻᒥᓱᓂ ᓂᐅᕕᖃᑦᑕᓱᑎᒃ 
ᐊᓐᓄᕌᖏᓐᓂᒃ ᐅᕝᕙᓘᓐᓃᑦ ᐱᐅᒃᑯᑎᓕᐅᕐᑕᕕᓂᖏᓐᓂᒃ ᓂᐅᕐᖁᓯᓯᑦᓱᒋᑦ 
ᐊᑭᑭᓪᓕᒋᐊᕐᑎᓱᒋᑦ ᐃᓄᓐᓄᑦ ᐃᓚᐅᔫᒍᑎᓕᓐᓄᑦ.

ᓄᓇᓕᒃ ᐊᐅᓚᑕᐅᔪᖅ ᓄᓇᓕᓐᓄᑦ ᖃᐅᔨᒪᓂᖃᑦᓯᐊᑐᓄᑦ ᓄᐃᑦᓯᒍᓐᓇᑐᓄᑦ 
ᓇᒻᒥᓂᕆᔭᐅᑦᓱᓂ ᐱᓇᓱᕝᕕᓂᒃ ᑮᓇᐅᔭᕐᑖᕈᑎᐅᒍᓐᓇᑐᓂᒃ ᓄᓇᓕᒻᒧᑦ. ᑕᒪᒃᑯᐊ 
ᐆᑦᑑᑎᒋᓗᒋᑦ ᐅᕐᓱᐊᓗᒃ ᐅᕐᓱᐊᓗᓐᓂᐊᕕᓪᓗ, ᓯᓂᑦᑕᕖᑦ, ᐊᑦᑕᑐᕈᓐᓇᓂᖅ ᓄᓇᒃᑰᔫᓂᒃ, 
ᕿᓚᒻᒥ ᑐᕌᕈᑎᒥᒃ, ᐅᔭᕋᕐᓂᒃ, ᐊᒻᒪᓗ ᐊᓯᖏᓐᓂᒃ ᐱᐅᒃᑯᑎᓂᒃ. ᓄᓇᓕᒃ 
ᐃᒻᒥᓃᕐᓯᒍᓐᓇᓂᕐᓴᐅᓲᖅ, ᓄᓇᓕᐅᑉ ᐊᑭᓕᒐᑦᓴᖏᑦ ᐊᑭᓕᕐᑕᐅᓯᐊᓲᖑᒻᒪᑕ ᐃᓘᓐᓇᑎᒍᑦ.

ᐃᓄᐃᑦ ᐊᑦᑕᑐᕈᓐᓇᓲᑦ ᓴᓇᕕᒥᒃ ᓴᓇᒋᐊᕈᒪᑐᐊᕈᑎᒃ ᐃᖏᕐᕋᐅᑎᒥᓂᒃ ᐊᑭᑐᔫᖕᖏᑐᒧᑦ 
ᐅᕝᕙᓘᓐᓃᑦ ᐱᔪᓐᓇᑐᑦ ᐱᒍᑦᔨᒍᑎᓂᒃ ᓴᓇᒋᐊᕐᓂᒨᓕᖓᔪᓂᒃ ᐃᓚᖓᓂᒃ ᐊᕐᕌᒍᒥ 
ᐊᑭᑐᓗᐊᖕᖏᑐᒧᑦ. ᐃᓄᐃᑦ ᐊᒥᓱᑦ ᐊᑑᑎᖃᑦᓯᐊᑐᑦ ᓄᓇᓕᒻᒥ.

ᓄᓇᒥ ᑎᒍᒥᐊᕐᑎᑯᑦ ᑯᐊᐸᒃᑯᓗ ᐁᑦᑑᑎᖃᓲᑦ ᐊᒥᓱᐸᐅᔮᓗᓐᓂᒃ ᖃᓄᐃᑦᑐᑐᐃᓐᓇᓄᑦ 
ᐸᕐᓇᓯᒪᐅᑎᓄᑦ ᓱᖃᑦᓯᓂᕐᓄᓗ. ᑯᐊᐸᒃᑯᑦ ᐊᑭᑭᓪᓕᒋᐊᕐᑎᓯᓲᖑᒻᒥᔪᖅ ᑎᒥᐅᔪᓄᑦ ᐊᒻᒪᓗ 
ᐁᑦᑐᐃᓲᖑᑦᓱᑎᓪᓗ ᐃᓕᓐᓂᐊᑎᓄᑦ ᐱᔭᕇᑦᓯᐊᑐᕕᓂᕐᓄᑦ ᐃᓕᓐᓂᐊᑕᕕᓂᕐᒥᓂᒃ.

ᐃᓚᒌᑦ ᐃᑲᔫᑎᓲᑦ ᒥᕐᓱᖃᑦᑕᓱᑎᒃ ᓇᓪᓕᒋᔭᕐᒥᓄᑦ, ᕿᐅᖁᔨᖕᖏᓱᑎᒃ ᑭᓇᑐᐃᓐᓇᒥᒃ.

ᐱᒍᑦᔨᒍᑏᑦ ᐃᓄᓕᕆᓂᕐᒨᓕᖓᔪᐃᑦ ᐱᕕᑦᓴᓯᐊᑦ ᐃᓄᓐᓄᑦ ᑭᖕᖒᒪᑦᓯᔪᓄᑦ 
ᐃᑲᔪᕐᑕᐅᒋᐊᒥᒃ ᑲᒪᒋᐊᓕᒥᓄᑦ ᐊᐅᓚᑦᓯᓂᕐᒨᓕᖓᔪᓄᑦ, ᐆᑦᑑᑎᒋᓗᒋᑦ ᐃᑦᑑᒍᑎᑖᕐᑕᓂᕐᒧᑦ 
ᐅᕝᕙᓘᓐᓃᑦ ᓯᒃᑭᑖᐱᑦᑖᓗᑎᒃ ᐱᓇᓱᒍᓐᓇᐅᑎᒥᒃ.

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒥᒃ
 > ᑮᓇᐅᔭᖃᐅᑎᐅᑉ ᐱᒍᑦᔨᒍᑎᖏᓐᓂᒃ
 > ᑯᐊᐸᐅᑉ ᓯᓂᑦᑕᕕᖓᓂᒃ
 > ᑯᐊᐸᒃᑯᓂᒃ
 > ᐅᕐᓱᐊᓗᓐᓂᐊᕕᒻᒥᒃ
 > ᐆᒪᔪᕐᓂᐊᑏᑦ ᐃᑲᔪᕐᓯᕕᖓᓂᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᒥ ᑎᒍᒥᐊᕐᑎᑯᑦ 
ᓯᓂᑦᑕᕕᖓᓂᒃ

 > ᓄᓇᓕᐅᑉ ᑲᕙᒫᐱᖓᓂᓪᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓕᓐᓂᐊᑏᑦ ᐱᔪᓐᓇᑐᑦ ᖃᓄᐃᑦᑐᑐᐃᓐᓇᓂᒃ 
ᐱᔪᓐᓇᐅᑎᓂᒃ ᐱᓇᓱᒐᕐᑖᓂᕐᒨᓕᖓᔪᓂᒃ.

 + ᐃᓄᐃᑦ ᐊᓐᓄᕌᓕᐅᕈᓐᓇᓯᐊᕐᑐᑦ, 
ᐱᐅᒃᑯᑎᓕᐅᕈᓐᓇᓯᐊᕐᓱᑎᓪᓗ, ᐊᒻᒪᓗ ᐊᓯᖏᓐᓂᒃ 
ᓱᓇᒐᓚᓐᓂᒃ ᓂᐅᕐᕈᓯᒍᓐᓇᓲᖑᒻᒥᓱᑎᓪᓗ ᓴᓇᔭᕕᓂᕐᒥᓂᒃ.

 − ᐃᓄᐃᑦ ᐱᓇᓱᒐᖃᖕᖏᑐᐃᑦ ᐱᓇᓱᒐᕐᑖᑎᑕᐅᔪᑦᓴᐅᖔᕐᑐᑦ 
ᐆᒪᔪᕐᓂᐊᓂᕐᒧᑦ, ᑭᓯᐊᓂ ᐱᐅᒃᑯᑎᑖᒍᑎᑦᓴᖃᖕᖏᑐᑦ.

 − ᐱᓇᓱᒐᓕᒃ ᐊᑐᐃᓐᓇᐅᓯᐊᕐᑐᓂᒃ, ᑭᓯᐊᓂ ᐃᓄᐃᑦ ᐊᒥᓱᐃᑦ 
ᐅᓇᒻᒥᒍᓱᑦᓯᐊᖏᑦᑐᑦ ᑮᑕ ᑮᓇᐅᑦᔭᓴᕐᑎᑕᐅᑦᓯᐊᓲᖑᖕᖏᒪᑕ, 
ᐅᕝᕙᓘᓐᓃᑦ ᑮᑕ ᐱᒍᓐᓇᐅᑎᖃᑦᓯᐊᖏᒻᒪᑕ.

 − ᐃᓄᐃᑦ ᐃᓚᖏᑦ ᐊᑦᓱᕈᕐᓇᑐᒃᑰᓲᑦ ᑮᓇᐅᔭᑎᒍᑦ 
ᑮᑕ ᐅᐃᕆᓯᒪᐅᑎᖏᓐᓄᑦ.

ᐃᓄᐃᑦ 
ᐱᒍᒪᔭᖏᑦ  • ᓂᕆᕕᒥᒃ, ᑮᑕ ᐊᒥᓱᐃᑦ ᐃᓄᐃᑦ ᐃᒐᓯᑎᐅᒻᒪᑕ.

 • ᐊᒥᓲᓂᕐᓴᓂᒃ ᑮᓇᐅᔭᖃᕐᑎᑕᐅᓗᑎᒃ ᓱᖃᑦᓯᓂᕐᓄᑦ 
ᐸᕐᓇᓯᒪᐅᑎᓄᓪᓗ.

 • ᐊᑭᓕᕐᑐᑕᐅᓂᖅ ᑫᕙᓪᓚᕈᓯᓂᕐᒧᑦ ᐳᕐᑐᓯᒋᐊᕐᑎᑕᐅᓂᕐᓴᐅᓗᓂ 
ᓈᒻᒪᓯᐊᕐᓂᓴᐅᑎᒐᓱᓪᓗᒍ ᐃᓅᒍᑎᑦᓭᑦ ᐊᑭᖏᓐᓂᒃ ᑕᕐᕋᒥ.

 • ᓱᓇᓱᐊᒐᑦᓴᓂᒃ ᐱᓇᓱᑦᑎᓂᒃ ᑲᔪᓯᒍᒥᓇᑎᑦᓯᒐᔭᕐᑐᓂᒃ 
ᐊᑯᓂᒧᑦ ᐱᓇᓱᒐᕐᒥᓂᒃ ᐊᒻᒪᓗ 
ᐱᓇᓱᑦᑎᓯᐊᖑᕈᒣᓐᓇᑎᑦᓯᒐᔭᕐᑐᓂᒃ.

 • ᓂᐅᕕᕐᓂᐊᕕᒋᐊᓪᓚᒥᒃ.

 • ᐸᕐᓇᓯᒪᐅᑎᒥᒃ ᐃᑲᔪᕈᓐᓇᕋᔭᕐᑐᒥᒃ ᐃᓄᓐᓂᒃ 
ᓄᐃᑦᓯᒐᓱᑦᑐᓂᒃ ᓇᒻᒥᓂᕆᔭᐅᑦᓱᓂ ᐱᓇᓱᕝᕕᒥᒃ, ᐊᒻᒪᓗ 
ᐱᔪᓐᓇᑎᑦᓯᒍᓐᓇᕋᔭᕐᑐᒥᒃ ᐱᓇᓱᑦᑎᓯᐊᒥᒃ.

 • ᓱᓇᓱᐊᕈᑎᑦᓴᓂᒃ ᓂᐅᕐᖁᓂᕐᒨᓕᖓᔪᓂᒃ 
ᐃᓕᓐᓂᐊᑎᑦᓯᒍᓐᓇᕋᔭᕐᑐᓂᒃ ᖃᓪᓗᓈᓂᒃ ᐃᓄᐃᑦ 
ᐃᓅᒍᓯᖏᓐᓂᒃ ᐊᒻᒪᓗ ᓄᐃᑦᓯᒍᓐᓇᕋᔭᕐᑐᓂᒃ ᐱᓇᓱᒐᑦᓴᓂᒃ.

 • ᐊᒥᓲᓂᕐᓴᓂᒃ ᐱᓇᓱᒐᕐᓂᒃ ᓄᐃᑕᐅᒐᔭᕐᑐᓂᒃ ᓄᓇᓕᓐᓄᑦ 
ᐊᒻᒪᓗ ᑎᑭᐅᑎᓗᑎᑦ ᓄᓇᓕᐅᑉ ᓂᕆᐅᒋᔭᖏᓐᓄᑦ.

 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᑮᓇᐅᔭᓂᓪᓗ ᐃᑲᔪᕈᓐᓇᕋᔭᕐᑐᓂᒃ 
ᐃᓄᓐᓂᒃ ᐱᕐᖃᔭᑦᓯᐊᖏᑦᑐᓂᒃ ᐊᒻᒪᓗ/ᐅᕝᕙᓘᓐᓃᑦ 
ᑮᓇᐅᔭᓂᒃ ᐃᓚᒥᓄᑦ.

 • ᑎᒥᐅᔪᒥᒃ ᐃᓄᑐᐃᓐᓇᐅᔪᒥᒃ ᓴᓇᔨᓅᓕᖓᔪᒥᒃ.

ᐃᒥᐊᓗᑦᑌᓕᒪᓂᕐᒧᑦ ᐃᑲᔪᖃᑎᒌᓐᓂᖅ ᐱᕕᑦᓴᓯᐊᖅ ᐃᓄᓐᓄᑦ ᑭᖕᖒᒪᑦᓯᔪᓄᑦ 
ᐃᑲᔪᕐᑕᐅᒋᐊᒥᒃ, ᐊᒥᓱᐃᑦ ᐱᔪᓐᓇᖏᒻᒪᑕ ᐃᓱᒪᓕᕆᔨᒥᒃ ᐃᓱᒪᓕᕆᔨᒻᒪᕆᒻᒥᓘᓐᓃᑦ, ᐊᒻᒪᓗ 
ᐊᑯᓂᐊᓗᒃ ᐅᑕᕐᕿᒋᐊᖃᓲᖑᒻᒪᑕ ᐱᒍᑦᔭᐅᒍᒪᑐᐊᕋᒥᒃ ᐃᕕᕐᑎᕕᐅᑉ ᒪᒥᓴᕐᕕᖓᓄᑦ ᑰᒃᔪᐊᒥᒃ.

ᐃᓕᓐᓂᐊᒐᑦᓭᑦ ᒪᒥᓴᕐᓂᒨᓕᖓᔪᐃᑦ ᒪᒥᓴᕐᕕᒥ ᐃᑲᔪᑦᓯᐊᑐᑦ ᓇᑯᕆᔭᐅᑦᓯᐊᓲᖑᑦᓱᑎᓪᓗ. 
ᐃᓄᓐᓂᒃ ᐅᖄᒍᓐᓇᑎᑦᓯᓲᑦ ᐅᖁᒣᓗᐊᕐᑐᑰᒍᑎᒋᓯᒪᔭᕐᒥᓂᒃ ᐊᒻᒪᓗ ᓇᐅᒃᑰᓯᒪᒻᒪᖔᑕ. 
ᐃᓄᓕᒫᑲᓭᑦ ᐊᖏᖃᑎᖃᕐᑐᑦ ᐅᖄᒋᐊᒥᒃ ᐅᖁᒣᓗᐊᕐᑐᑰᒍᑎᒋᓯᒪᔭᕐᒥᓂᒃ ᐊᑑᑎᔭᐅᕐᖄᒋᐊᓕᒃ 
ᒪᒥᓴᕋᓱᓐᓂᒧᑦ, ᐊᒻᒪᓗ ᐊᒥᓱᐃᑦ ᐃᓄᐃᑦ ᐊᐱᕐᓱᑐᕕᓃᑦ ᐃᑲᔪᕐᑕᐅᒍᓐᓇᕋᔭᕐᒪᖔᑕ. ᐃᓚᖏᑦ 
ᖃᐅᔨᒍᓐᓇᓯᔪᕕᓃᑦ ᖃᓄᖅ ᐅᖁᒣᓗᐊᕐᑐᑰᒍᑎᒋᓯᒪᔭᖏᑦ ᐊᑦᑐᐃᓂᕐᒪᖔᑕ ᐃᓅᓯᕐᒥᓂᒃ, 
ᖃᓄᖅ ᒪᒥᓴᕈᓐᓇᓂᕐᒪᖔᑕ, ᐊᒻᒪᓗ ᖃᓄᖅ ᐊᓕᐊᓱᒍᓐᓇᓂᕐᓴᐅᒪᖔᑕ ᐃᓅᓯᕐᒥ.

ᒪᒥᓴᕐᕕᒃ ᐃᓕᓐᓂᐊᑎᑦᓯᒐᓱᓲᖑᒻᒥᔪᖅ ᐃᓄᓐᓂᒃ ᐃᓕᓐᓂᐊᒐᑦᓴᓄᑦ ᐱᕈᕐᓭᓯᐊᕐᓂᒨᓕᖓᔪᓄᑦ 
ᐱᐊᕋᕐᒥᓂᒃ, ᐃᓅᖃᑎᖃᑦᓯᐊᓂᕐᒨᓕᖓᔪᓄᓪᓗ, ᐊᖓᔪᕐᖄᖑᓂᕐᒨᓕᖓᔪᓄᓪᓗ, ᐊᒻᒪᓗ 
ᐱᐊᕋᕐᓂᒃ ᓂᕆᒃᑫᓂᕐᒨᓕᖓᔪᓄᑦ. ᐃᓕᓐᓂᐊᒍᑎᑦᓭᑦ ᐃᓄᑦᑎᑑᓂᕐᓴᐅᓲᑦ ᐊᒻᒪᓗ ᐊᐅᓚᑕᐅᓲᑦ 
ᐃᓄᑐᐃᓐᓇᓄᑦ ᓴᐳᒻᒥᓂᖃᑦᓯᐊᑐᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ. ᑌᒫᑕᒐ ᐃᓄᐃᑦ 
ᐃᑉᐱᒋᔭᓖᑦ ᐃᓕᓐᓂᐊᒐᑦᓭᑦ ᐊᑑᑎᖃᑦᓯᐊᓂᕐᓴᐅᓂᖏᓐᓂᒃ, ᑮᑕ ᑐᑭᓯᐊᔭᐅᓂᕐᓴᐅᓚᕿᓲᖑᒻᒪᑕ 
ᐊᒻᒪᓗ ᐊᑑᑎᑦᓯᐊᓂᕐᓴᐅᓲᖑᑦᓱᑎᓪᓗ ᐃᓄᐃᑦ ᐃᓕᕐᖁᓯᖏᓐᓂᒃ.

ᐃᓄᐃᑦ ᐅᑉᐱᒍᓱᑦᑐᑦ ᐱᒻᒪᕆᐅᒻᒪᑦ ᑎᑭᐅᑎᖃᑦᓯᐊᕆᐊᒥᒃ ᐃᓅᓯᕐᒥ, ᐊᒻᒪᓗ ᐃᒥᓱᐃᑦ 
ᐃᓄᐃᑦ, ᐱᓀᓗᑕᖃᕙᕐᔪᐊᓯᒪᔪᐃᑦ, ᐃᒻᒥᓂᒃ ᑐᑭᑖᓯᒪᔪᑦ ᐃᑲᔪᕈᒪᑦᓱᑎᒃ ᐃᓅᖃᑎᒥᓂᒃ 
ᖃᓄᖅ ᐋᕐᕿᒋᐊᕈᓐᓇᒪᖔᑕ ᐅᖁᒣᑦᑐᑰᕐᑕᒥᓄᑦ ᐊᒻᒪᓗ ᓲᓱᑦᓴᓲᑦ ᓄᓇᓖᑦ 
ᖃᓄᐃᖕᖏᓯᐊᕐᓂᖏᓐᓂᒃ. ᐃᑦᔭᕋᑦᓴᓯᐊᕈᕐᑐᕕᓃᑦ ᐊᒻᒪᓗ ᐃᑲᔪᕐᕕᓴᕈᕐᓱᑎᓪᓗ ᐊᓯᖏᓐᓄᑦ 
ᐊᑦᓱᕈᕐᓇᑐᒃᑰᑐᓄᑦ. ᐃᑉᐱᒋᔭᓖᑦ ᐃᑲᔪᑦᓯᐊᒪᑕ, ᐱᔪᕆᓇᕐᑐᓯᐊᖑᓂᕃᑦᓱᑎᓪᓗ.

ᑐᑦᓯᐊᕕᒃ ᐱᒻᒪᕆᐅᑦᓯᐊᑐᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ. ᐃᓄᓕᒫᑲᐃᓭᑦ 
ᐅᑉᐱᓯᐊᕐᑐᑦ ᑰᑎᒥᒃ ᐊᒻᒪᓗ ᒪᒥᓴᑦᓯᐊᕈᓐᓇᓲᑦ ᐅᖁᒣᑦᑐᒃᑰᓕᑐᐊᕋᒥᒃ ᑮᑕ ᐅᑉᐱᒪᑕ. 
ᑐᑦᓯᐊᕕᒃ ᐃᑲᔪᕋᓱᓲᖅ ᐊᔪᖀᒋᐊᕐᓱᑎᒃ ᖃᐅᔨᒪᔭᕐᒥᓂᒃ ᐊᒻᒪᓗ ᑐᖕᖓᓇᑦᓯᐊᕋᓱᑦᓱᓂ. 
ᐱᓇᓱᑦᓯᐊᕋᓱᓲᖑᒻᒥᔪᖅ ᐃᑲᔪᕋᓱᑦᓱᓂ ᐅᕕᒐᕐᑐᓂᒃ ᐊᑐᐃᓐᓇᕈᕐᑎᓯᑦᓱᑎᒃ 
ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ, ᐅᖄᖃᑎᖃᕐᓱᑎᒃ, ᐊᒻᒪᓗ ᓲᓱᒋᑦᓱᒋᑦ ᐱᒍᓐᓇᑕᕐᒥᓂᒃ.

ᐱᒍᑦᔨᒍᑏᑦ ᑭᒍᑎᓅᓕᖓᔪᐃᑦ ᐊᑑᑎᖃᑦᓯᐊᑐᑦ, ᐊᒻᒪᓗ ᐃᑲᔪᕐᑎ ᑭᒍᑎᓕᕆᓂᕐᒧᑦ 
ᐃᓕᓐᓂᐊᑎᑦᓯᓯᐊᓲᖅ. ᒫᓐᓇ ᐃᓄᐃᑦ ᖃᐅᔨᒪᓂᕐᓴᐅᓕᕐᑐᑦ ᑲᒪᑦᓯᐊᓂᖅ ᑭᒍᑎᖏᓐᓂᒃ 
ᐱᒻᒪᕆᐅᒻᒪᑦ ᐊᑦᓱᕈᕐᓇᖏᑦᑐᒥᒃ ᓂᕆᒍᓐᓇᓯᐊᓚᕿᑦᓱᑎᒃ ᓂᕿᑐᐃᓐᓇᓂᒃ ᐊᐅᒪᔪᓂᒃ 
ᐅᕝᕙᓘᓐᓃᑦ ᒥᕐᓱᓯᐊᕐᓂᓴᐅᒍᓐᓇᓚᕿᑦᓱᑎᒃ. ᐊᒻᒪᓗᒋᐊᓪᓚᖅ, ᐅᕕᒐᕐᑐᐃᑦ ᒪᓕᑦᓯᐊᓲᑦ 
ᐃᓄᓕᒫᓅᓕᖓᔪᓂᒃ ᑐᓴᖃᑦᑕᐅᑎᒍᑎᓂᒃ ᖃᕆᑕᐅᔭᒃᑯᑦ ᐊᒻᒪᓗ ᑭᒍᑎᑦᓯᐊᖃᕈᒪᑦᓱᑎᒃ. 
ᓈᓚᑦᓯᐊᓲᖑᒻᒥᔪᑦ ᐅᖃᐅᑦᔭᐅᑐᐊᕋᒥᒃ ᓱᓇᒐᓚᓐᓂᒃ ᐃᑲᔪᕈᓐᓇᕋᔭᕐᑐᓂᒃ ᑭᒍᑏᑦ 
ᐋᕐᕿᒋᐊᕐᓂᖏᓐᓅᓕᖓᔪᓂᒃ.

ᐱᒍᑦᔨᒍᑏᑦ ᐃᓄᓕᕆᓂᕐᒨᓕᖓᔪᐃᑦ ᐱᓇᓱᑦᑎᓯᐊᓕᒃ ᐱᒋᐅᕐᓴᓯᒪᑦᓯᐊᓯᒪᔪᓂᒃ. 
ᐱᐅᓂᕐᓴᓂᒃ ᐱᒍᑦᔨᒍᓐᓇᓚᕿᓲᑦ ᑮᑕ ᐃᓄᓐᓂᒃ ᖃᐅᔨᒪᒻᒪᑕ ᐊᒻᒪᓗ ᑮᑕ ᐃᓄᑦᑎᑑᕈᓐᓇᒪᑕ.

ᐱᒍᑦᔨᒍᑏᑦ ᐅᐃᒪᓇᕐᑐᒨᓕᖓᔪᐃᑦ ᐃᓱᒪᒧᑦ ᖃᓄᐃᖕᖏᓯᐊᕐᓂᒨᓕᖓᔪᐃᓪᓗ 
ᐱᐅᓯᒋᐊᓪᓛᔪᕕᓃᑦ ᐊᕐᕌᒎᓚᐅᔪᔪᓂᒃ. ᐋᓐᓂᐊᓯᐅᕐᑏᑦ ᐃᓱᒪᒋᔭᕐᒥᓂᒃ ᐊᓯᑦᔨᒍᓐᓇᓯᐊᕐᑐᑦ 
ᓈᒻᒪᓈᑦᓯᐊᑎᑦᓯᒋᐊᖃᓕᑐᐊᕋᒥᒃ ᐊᒻᒪᓗ ᖃᓄᐃᑦᑐᑐᐃᓐᓇᓂᒃ ᐱᒍᓐᓇᐅᑎᓖᑦ. 
ᐅᖄᖃᑎᖃᑦᓯᐊᓲᑦ ᐃᓱᒪᓕᕆᔨᒻᒪᕆᒻᒥᒃ, ᓄᓇᓕᒻᒦᖏᒃᑲᓗᐊᕐᐸᑦ.

ᓇᑭᑦ ᐱᔪᑦ
 > ᐃᒥᐊᓗᑦᑌᓕᒪᓂᕐᒧᑦ 
ᐃᑲᔪᖃᑎᒌᓐᓂᖏᓐᓄᑦ (A.A.)

 > ᓯᐊᕐᕆᔭᕐᕕᒥᒃ
 > ᑐᑦᓯᐊᕕᓐᓂᒃ
 > ᐋᓐᓂᐊᕕᒻᒥᒃ
 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᑭᒍᑎᓕᕆᔨᒥᒃ
 > ᐅᐃᒪᓇᕐᑐᓕᕆᔨᓂᒃ
 > ᒪᒥᓴᕐᕕᒥᒃ
 > ᐃᓱᒻᒪᓴᕐᑕᐅᑉ ᐃᓕᓐᓂᐊᕕᖓᓂᒃ
 > ᐋᓐᓂᐊᓯᐅᕐᑎᒪᕆᒻᒥᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐃᓄᓕᕆᔨᒃᑯᓂᒃ
 > ᐅᕕᒃᑫᐃᑦ ᓴᐳᒻᒥᔨᒃᑯᖏᓐᓂᓗ

ᐱᒍᑦᔨᒍᑏᑦ

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᕐᓀᑦ ᖃᐅᔨᓴᕆᐊᕐᑐᓂᕐᓴᐅᓲᑦ ᐊᖑᑎᓂᒃ ᐱᒍᑦᔨᒍᑎᓄᑦ 
ᖃᓄᐃᖕᖏᓯᐊᕐᓂᒨᓕᖓᔪᓄᑦ ᐃᓄᓕᕆᓂᕐᒨᓕᖓᔪᓄᓪᓗ.
 + ᐊᕐᓀᑦ, ᐅᕕᒐᕐᑐᐃᓗ, ᐃᓄᑐᙯᓪᓗ ᑐᑦᓯᐊᕕᓕᐊᓲᑦ.
 + ᐊᕐᓀᑦ ᐃᓚᐅᒋᐊᕐᑐᓂᕐᓴᐅᓲᑦ ᓄᓇᓕᐅᑉ ᓱᓇᓱᐊᕈᑎᖏᓐᓂᒃ 
ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐅᕝᕙᓘᓐᓃᑦ 
ᐃᓕᓐᓂᐊᕆᐊᕐᑐᓂᕐᓴᐅᓲᑦ ᒪᒥᓴᕐᓂᒨᓕᖓᔪᓂᒃ.
 − ᐃᓚᖏᑦ ᐊᖑᑏᑦ ᑐᑦᓯᐊᕕᓕᐊᓲᑦ, ᐊᒻᒪᓗ 
ᐃᓕᓐᓂᐊᕆᐊᕐᑐᓯᐊᓲᖑᖕᖏᑐᑦ ᐃᓕᓐᓂᐊᒐᑦᓴᖃᓕᑐᐊᕐᒪᑦ, ᑮᑕ 
ᑲᖕᖑᓱᓲᖑᒻᒪᑕ, ᑲᖕᖑᓱᓗᐊᓲᖑᒻᒪᑕᓘᓐᓃᑦ, ᐅᕝᕙᓘᓐᓃᑦ 
ᐃᓱᒫᓗᓲᑦ ᖃᓄᒋᐊᓪᓚᖅ ᐃᓱᒫᓗᒋᔭᐅᓂᕐᓴᐅᒐᔭᕐᒪᖔᑕ ᐊᓯᒥᓄᑦ.
 − ᐊᖑᑏᑦ 15-ᓂᒃ 25-ᓄᑦ ᐅᑭᐅᓖᑦ ᐊᑑᑎᓲᖑᖕᖏᑐᑦ 
ᐱᒍᑦᔨᒍᑎᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ, ᑭᓯᐊᓂ ᐊᑑᑎᓲᖏᑦ 
ᐊᕐᖁᓇᕐᑐᕕᓂᐅᒍᑎᒃ.
 − ᐊᒥᓱᐃᑦ ᐃᓄᐃᑦ ᑕᑯᓴᕐᑌᓕᓲᑦ ᐱᓀᓗᑕᖏᓐᓂᒃ ᐅᕝᕙᓘᓐᓃᑦ 
ᖃᐅᔨᒋᐊᕐᑌᓕᓲᑦ ᖃᓄᖅ ᐅᖁᒣᓗᐊᕐᑐᑰᒍᑎᒋᓯᒪᔭᖏᑦ 
ᐊᑦᑐᐃᓂᕐᒪᖔᑕ ᐃᓅᓯᖓᓂᒃ.
 − ᐊᒥᓱᐃᑦ ᐃᓄᑐᙯᑦ ᑭᖕᖒᒪᑦᓯᓲᑦ ᐋᓐᓂᐊᓯᐅᕐᑎᒥᒃ ᐊᓂᕐᕋᒥᓂᒃ 
ᐱᔪᓐᓇᕆᐊᖃᕐᓱᑎᓪᓗ ᐱᒍᑦᔨᒍᑎᓂᒃ ᐋᓐᓂᐊᓯᐅᑎᓅᓕᖓᔪᓂᒃ.
 − ᓲᓱᑦᓴᒋᐊᕐᑐᓗᐊᕐᑐᖃᓲᖑᖕᖏᑐᖅ ᓴᓗᒪᑦᓯᐊᓂᕐᒨᓕᖓᔪᓂᒃ 
ᑭᒍᑎᓂᒃ ᐯᕆᑦᓯᕕᒻᒥᒃ ᐃᓕᓐᓂᐊᕕᒻᒥᓘᓐᓃᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐱᒍᑦᔨᒍᑎᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐃᓱᒪᒧᑦ 
ᐊᒻᒪᓗ ᐅᖄᖃᑎᖃᕈᓐᓇᓂᖅ ᐅᐃᕆᓯᒪᓇᕐᑐᓕᕆᔨᒥᒃ.

 • ᖃᐅᑕᒫᑦ ᐱᔪᓐᓇᐅᑎᑖᕐᑎᑕᐅᓗᑎᒃ ᐅᖄᖃᑎᖃᕈᓐᓇᕆᐊᒥᒃ 
ᐅᕕᒐᕐᑐᓂᒃ ᑐᓴᕐᑕᐅᒋᐊᖃᖕᖏᑐᓂᒃ, ᐅᖄᕆᐊᒥᒃ ᐱᓀᓗᑕᖏᓐᓂᒃ, 
ᐊᒻᒪᓗ ᐃᓕᓐᓂᐊᑎᑕᐅᓗᑎᒃ ᐃᓅᓯᕐᒥᒃ 
ᖃᓄᐃᖕᖏᓯᐊᕋᓱᐃᓐᓇᓕᒫᕐᓂᒥᒃ.

 • ᐃᓕᓐᓂᐊᒐᑦᓴᓂᒃ ᒪᒥᓴᕐᓂᒨᓕᖓᔪᓂᒃ ᐃᓄᑐᖃᕐᓄᓗᐊᖕᖑᐊᖅ.
 • ᐱᓇᓱᑦᑎᓂᒃ ᐅᐸᑦᑕᐅᓯᐊᕈᓐᓇᕋᔭᕐᑐᓂᒃ ᓇᓗᓇᖕᖏᑐᒥᒃ ᐊᖑᑎᓄᑦ.
 • ᒪᒥᓴᕐᕕᒃ ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓᓗ 
ᐅᖄᖃᑎᒌᑦᓯᐊᓂᕐᓴᐅᓗᑎᒃ.

 • ᐃᓄᑐᙯᑦ ᐃᓪᓗᓴᔭᖓᓂᒃ ᑐᕌᖓᔪᒥᒃ ᐊᖏᓂᕐᓴᒥᒃ ᐋᓐᓂᐊᕕᒻᒥᒃ, 
ᐋᓐᓂᐊᓯᐅᕐᑎᖃᕐᑎᑕᐅᓗᑎᓪᓗ.

 • ᒪᓕᒐᕐᒥᒃ ᐋᕐᕿᓯᒪᔪᒥᒃ ᐱᓇᓱᑦᑎᓄᑦ ᐃᓇᖏᕐᑎᒌᓄᑦ, 
ᐋᓐᓂᐊᓯᐅᕐᑎᖃᕐᑎᑕᐅᓗᑎᒃ ᖃᐅᑕᒫᑦ ᐱᓇᓱᑦᑐᖃᕋᔭᕐᑐᒥᒃ 
ᑫᕙᓪᓚᕈᓯᑕᒫᑦ/ᐅᓪᓗᑕᒫᑦ 24/7 ᐋᓐᓂᐊᕕᒻᒥ.

 • ᐊᒥᓲᓂᕐᓴᓂᒃ ᐃᓚᒌᓂᒃ ᐃᑲᔪᑦᓯᐊᖃᑦᑕᕋᔭᕐᑐᓂᒃ.
 • ᐊᖑᑏᑦ ᑲᑐᑦᔨᖃᑎᒌᓐᓂᖓ, ᐃᕐᖃᑐᐃᔨᓕᕆᓂᕐᒧᑦ 
ᑲᑎᒪᔨᐊᐱᖏᓪᓗ, ᐱᒍᑦᔨᒍᑏᑦ ᐃᓄᓕᕆᓂᕐᒨᓕᖓᔪᐃᓪᓗ 
ᐅᖄᖃᑎᒌᑦᓯᐊᓂᕐᓴᐅᓗᑎᒃ.

